Die Gees van Yahuwah en U
“Ruach ha Kodesh” is Hebreeus vir die “Afgesonderde Gees” van Yahuwah-Elohiem (Elohiem) van die Skrifte.  Yahuwah (Yahuwah met die asem klank binne) is die Vader se Naam—aan ons in Eksodus 3:14-15 gegee wat beteken:  “Ek IS die ewige bestaande Een wat asem het.”  Hy is die lewende Elohiem van Abraham, Isak en Jakob.  Dus is die Ruach Yahuwah, Yahuwah se eie Gees.  
Sha’vu’ot is Hebreeus vir “groepe van sewes-groepe van weke”.  In Grieks is die Woord “Pentecost”—wat “Vyftig” beteken (Pinkster).   Sewe weke is getel van die Fees van Eerste Vrugte gedurende Paasweek.  Eerste Vrugte was altyd op die “eerste dag van die week” – (Sondag)—Levitikus 23:10-11, 15-16, wat Sha’vu’ot dan altyd op die eerste Sondag na die sewende Shabbat sit.      

Die Fees van Eerste Vrugte, gedurende Paasfees week, gee vir ons ‘n prentjie van die opstanding van die Messias, Yahushua (Hebreeus: Yahuwah se Redding) uit die dood —I Korintiërs 15:10, 23.  Hy is die “eerste vrugte” – wat vir ons die belofte gee van ons eie opstanding tot die ewige lewe toe.  

Paasfees is uit Eksodus 12 en gaan oor die dood van die lam, wie se dood veroorsaak het dat die doodsengel oor die kinders uitgetrek het, en die eersgeborenes van die Egiptenare dood gemaak het.  

In I Korintiërs 5:7-8, lees ons dat die Messias ons Paasfees Lam was.  Hierdie is ewige feeste wat sal aanhou deur die duisendjarige vrederyk en in alle ewigheid in.  Yahushua/Yahshua is “DIE LAM VAN ELOHIEM”.  Sy bloed veroorsaak dat die ewige dood oor ons trek, sodat ons die ewige lewe kan ontvang.  Johannes 1:29
Vyftig dae nadat die kinders van Ya’akov (Jakob)—wie se naam verander is na “Israel” op die Berg Sinai–die Rooi See (Eksodus 14) oorgesteek het, het hulle by Sinai aangekom.  Dus is die “kinders van Israel” (of Ya’akov) vrygemaak, toe Farao en sy magte agter hulle verdrink het. 
Dit was by Sinai dat die nasie van Israel eerstens die uitstorting van die Gees van Yahuwah ervaar het - Die Ruach Yahuwah – waar Hy vir hulle die voorwaardes van die huweliksverbond tussen die Vader en Sy Volk sowel as die instruksies van die Koninkryk van die hemel wat op die aarde uitgevoer moes word, gegee het.  Eksodus 32: Toe Sy volk die goue kalf gebou het en hulle rebelse harte openbaar om ander drekgode te kies saam met Hom, het Hy die “seremoniele wette van die brand offers” ingestel en deelgemaak van die Torah.  Dit was hierdie wette van diereoffers wat Messias Yahushua (Misgenoem “Iesous” deur die Grieke, “Yahushua” in Afrikaans) weggeneem het deur die ewige prys vir ons sondes te betaal. (II Korintiërs 5:21). 
Yahuwah se Woord is ewig. Hy het nie weggedoen met Sy Torah nie—Sy leringe en instruksies vir burgers van die Koninkryk van die hemel.   In Matteus 5:17-18 brei die Messias die Torah uit in die gebied van die hart.  Die Messias, die Woord wat vlees gemaak is, is die lewende Torah—die lewende leringe van Yahuwah.  
Hierdie groot fees vier die koms van die Torah—die instruksies en die  leringe van die Koninkryk van die hemel wat die verordininge van die hemel afbring aarde toe, sodat die mens in die balans en vrede en kwaliteit van lewe wat vir hom bedoel is deur die Skepper, kan wandel.     Is dit nie heel anders as wat die Romeine in hulle latynse Vulgate Bybel vervang het as “Wet” nie?  Selfse die Griekse woord vir Torah, “nomos” beteken “om lering te gee – om die diere te laat wei.”  (Johannes 21:16)

Die negatiewe konsep van “die wet van die Jode” of die “Wet van Moses” was deel van die Rooms Katolieke Kerk se Vervangings Teologie.  Dit het aspris ‘n wig tussen die Elohiem van Israel en Sy Torah en die Joodsheid van die Redder en die teologie en wette van die Kerk gebring.  Dit het die goeie wysheid en regverdigheid van Yahuwah se Koninkryk verplaas met wettiese gevangenskap en godsdienstige rituële om die kwaai “Elohiem van die Jode” tevrede te stel.  Dit was/is absoluut ‘n sataniese skema om ons van die Verbond van geregtigheid wat die Afgesonderde Gees van ons Vader vir ons gebring het, te skei. 
Vanuit Jeremia 31:31-34: “Kyk, daar kom dae, spreek Yahuwah, dat Ek met die huis van Israel en die huis van Juda ‘n nuwe (hernude) verbond sal sluit; nie soos die verbond wat Ek met hulle vaders gesluit het op dié dag toe Ek hulle hand gegryp het om hulle uit Egipteland uit te lei nie—my verbond wat húlle verbreek het, alhoewel Ék gebieder oor hulle was, spreek Yahuwah. 

Maar dit is die verbond wat Ek ná dié dae met die huis van Israel sal sluit, spreek Yahuwah: Ek gee my wet in hulle binneste en skrywe dit op hulle hart; en Ek sal vir hulle ‘n Elohiem wees, en hulle sal vir My ‘n volk wees. 

En hulle sal nie meer elkeen sy naaste en elkeen sy broer leer nie en sê: Ken Yahuwah; want hulle sal My almal ken, klein en groot onder hulle, spreek Yahuwah; want Ek sal hulle ongeregtigheid vergewe en aan hulle sonde nie meer dink nie.’”
Die woord is “hernu” en nie “Nuwe” teenoor die “Oue” nie.  Die woord wat gebruik word in beide Hebreeus in Jeremia 31:31, en in Grieks in Matteus 26:28 is die selfde woord wat gebruik word vir “nuwe maan” elke maand.  Dit is nie “nuut” nie, dit is hernu, dit is verfris, dit word weer aan ons gebring.  
Nadat die Messias vir ons deur Sy eie bloed die hernude huweliks kontrak met die huis van Juda (Suidelike 3 stamme) en die huis van Israel (Noordelike 10 stamme)—ook die “huis van Efrayiem” of “huis van Josef” genoem gegee het, het die Gees op die mensdom in Jerusalem gedaal op die Fees van Sha’vu’ot om die disipels van die Messias te versterk om Sy werk uit te dra en om hulle in die beeld van die Messias te verander. 
Die Messias sê in Matteus 15:24 dat Hy net vir die “verlore skape van die Huis van Israel” gekom het – die twaalf stame, om hulle weereens te herenig. [Verwys asb na: “Who Are the Ten?” en “Are You a Gentile?”] 
Niemand in die Messias is ‘n heiden, barbar nie.  Daarom was die begin van die vervulling van Handelinge 2 en Joël 2 die koms van die Gees op die Berg Sinai (die Berg Horeb in Midian).
In Handelinge 2 Het Hy gekom om die Torah op ons harte te skryf, om Sy volk voor te berei, en veral Sy Bruid, vir die heers van die Meesias op die aarde.  Hy het ook gekom om krag en autoriteit van Yahuwah aan die disipels wat wedergebore is te gee sodat hulle kan uitbeweeg om Sy wil op die aarde te doen. 
Handelinge 1:8—die Messias se belofte met Sy opvaarding in die hemel in:  “maar julle sal krag ontvang wanneer die Afgesonderde Gees oor julle kom, en julle sal my getuies wees in Jerusalem sowel as in die hele Judéa en Samaría en tot aan die uiterste van die aarde”.
Vyftig dae nadat hulle die Rooi see oorgesteek het by vandag se Nuweba, Egiptiese Peninsula (Eksodus 14) het die Ivriete (Israelite) by die Berg Sinai (Berg Horeb) gekom, in wat nou geken word as Saudi Arabia.  Die Arabiere noem dit Jabel al Lawz (die berg van die Wet).  

In Eksodus 19 is hulle gesê om vir 3 dae voor te berei, vir die koms van die Ruach Yahuwah.  In Eksodus 20, het Moses die Tien Gebooie ontvang – die termes van die Messias se huweliks kontrak.  Hy ontvang ook die instruksies vir die tabernakel, wat die ewe beeld moet wees van die een wat hy in die hemel gesien het.  Moses het spesifike instruksies ontvang op hoe die mense die voorwaardes van die huweliks kontrak moet uitvoer.  Hy het instruksies gekry oor die Shabbat—die ewige verbondsteken tussen Yahuwah en Sy volk—instruksies oor hoe die sewe Feeste van Yahuwah gevier moet word elke jaar, as repetisie van hulle vervulling in Yahushua. Hy het instruksies gekry oor wat om te eet en wat nie, om gesond te bly. Hy het instruksies gegee oor hoe die mense hulle teenoor Hom en teenoor mekaar moet gedra.  Hy wou Sy Koninkryk op aarde skep.   
Mens in die Tuin van Eden het gefaal omdat hy geweier het om Yahuwah se goeie instruksies te volg.  Maar, die Israelite op hulle wildernis reis het ook Sy Torah verwerp en het vreeslike nagevolge gepluk.   Vandag probeer die mens om van Yahuwah en Sy Torah en almal wat dit beoefen en Hom ken ontslae te raak sodat Sy vyand Lusifer kan heers.  Maar in die Koninkryk van Messias, sal Sy goeie Torah die meetband van orde en geregtigheid wees.   “Dit het Yahuwah behaag ter wille van sy geregtigheid om die onderwysing groot en heerlik te maak”.  Jesaja 42:21   

Die rede hoekom Hy die mensdom moet oordeel is omdat hulle Sy Torah gebreek het, Sy wil, Sy insettinge en verordeninge op aarde, en het daardeur Sy reg om oor die aarde te heers, verwerp.    
“Elkeen wat die sonde doen, doen ook die wetteloosheid, want die sonde is wetteloosheid.” (I Johannes 3:4)  

In Handelinge 2:1 en daarop volgend:  “En toe die dag van die pinksterfees aangebreek het”, 9:00AM die oggend, het die Ruach weer op die mense van Elohiem neergedaal en hulle bemagtig en hulle toegrus as Sy magtige krygsmanne, om die goeie nuus van die Koninkryk na die Huis van Israel te neem wat deur die wêreld versprei is.  Die koms van die Ruach was regdeur die Tenak (Akroniem vir Torah, Profete en Skrywe) geprofiteer.  Yahushua het baie van Hom gepraat.  Hierdie 120 Torah-onderhoudende gelowiges in die “bo kamer” in die Tempel wat wedergebore was deur hulle geloof in die finale Lam van Elohiem, Yahushua, was “gedoop of onderdompel deur die Messias Self—gedoop in die Ruach Ha Kodesh.  
In Lukas 3:16, lees ons dat die Messias Sy mense in die Ruach Yahuwah sou doop:  “…antwoord Johannes almal en sê: Ek doop julle wel met water, maar Hy kom wat sterker is as ek, wie se skoenriem ek nie waardig is om los te maak nie—Hy sal julle doop met die Afgesonderde Gees en met vuur.”  Wanneer die Messias ons in die “Afgesonderde Gees” doop, reinig die vuur ons en ons haat die sonde – en smag na geregtigheid.  Romeine 6 is ‘n kragtige hoofstuk om te studeer. 
In Johannes 15:26 lees ons die Messias se woorde: “Maar as die Trooster gekom het wat Ek vir julle van die Vader sal stuur, die Gees van die waarheid wat van die Vader uitgaan, sal Hy van My getuig.”   
Geen nuwe “kerk” stelsel is op daardie dag gebore nie.  ‘n Gemeente van Torah onderhoudende gelowiges het vir die eerste keer bymekaar gekom, wat in die publiek uitgekom het met die goeie nuus van die  opgewekte Redder en Sy saligheid verkondig.    Yahuwah het Sy gemeente in die wildernis onder Moses gehad.  Die gemartelde Stefanus vertel ons daarvan in Handelinge 7:38.
Kom ons kyk so oomblik na Stefanus.  Van Handelinge 6:1-5, sien ons dat daar ‘n gebrom onder die gemeente was tussen die Griekse gelowiges en die Hebreeuse gelowiges.  Die Apostels het die mense bymekaar geroep en gesê:  Dit is nie reg dat ons die woord van Elohiem nalaat om die tafels te bedien nie. Kyk dan uit, broeders, na sewe manne uit julle, van goeie getuienis, vol van die Afgesonderde Gees en wysheid, wat ons oor hierdie nodige saak kan aanstel; maar ons sal volhard in die gebed en die bediening van die woord. En die woord het byval gevind by die hele menigte; en hulle het gekies: Stéfanus, ‘n man vol van geloof en van die Afgesonderde Gees, en Filippus en Próchorus en Nikánor en Timon en Pármenas en Nikoláüs, ‘n Jodegenoot uit Antiochíë.” 

Hoe belangrik is dit om met die Afgesonderde Gees gevul te wees?  Dit is van kardinale belang vir die wat die Meester Yahuwah dien om Hom binne ons te hê, om ons met wysheid en geloof te lei.  Die Messias was gevul met die Afgesonderde Gees en het vir ons ‘n voorbeeld nagelaat.  Nota: Die woord “Kerk” was deur die King James vertaling gebruik vir die eerste keer.  Hulle het die korrekte Griekse woord “ecclesia” wat “vergadering” of “gemeente” beteken uitgelaat.  “Kerk” was geneem van ‘n Duitse naam vir die dogter van Helios-Circe—wat bleikbaar mans in varke verander het.  Van “Circe” kry ons “circle (sirkel), circumference (omtrek), circus (sirkus) en church (kerk)”. 

Op Pinkster is die hernude verbond in die bloed van die Messias geseël in die gelowiges se harte – in vervulling van Jeremia 31:33-34.  

Die Ruach Yahuwah het op daardie dag die voorwaardes van die ewige huweliksverbondop Sinai vorentoe gebring in die tyd van die Messias Yahushua.  Die koms van die Ruach op Pinkster was om Yahuwah se Koninkryk tussen mense te vestig, om Sy mense te bemagtig, om die geaardheid van Yahuwah in Sy mense te bring, om hulle van “heerlikheid tot heerlikheid” te verander, en om ‘n weg te maak om in die gees van die wedergeborene in te gaan sodat Yahuwah direk met Sy afgesonderde kinders kan kommunikeer vanaf hulle binneste.  
Dit was toe hulle “in eenheid—soos Psalm 133 sê—was dat die Gees neergedaal het op die Apostels en disipels.  Hoe belangrik is dit vir ons om in liefde en eenheid met ons broers en sisters in die geloof te wandel?  Die gebed van die Messias in Johannes 17 moet nog vervul word, dat ons een is soos wat Hulle Een is. Tog, wanneer ons saamkom in gehoorsaamheid aan Hom, is Hy in ons midde.  
In I Korintiërs 12:13, vind ons dat een van die 40 dinge wat die Ruach doen wanneer ‘n persoon wedergebore word is om hulle in die Messias te doop.  Ja, die Ruach doen ten minste 40 dinge onmiddelik wanneer Hy ‘n bekeerling in die Verbond van Yahuwah in bring, deur hulle geloof in die Messias Yahushua. 
Maar soos verduidelik in Lukas 3:16, en ander skrifte, is dit die Messias wat die wedergeborene in die Ruach ha Kodesh doop.  Hulle is apart…maar tog is hulle inmekaar gesluit.   Een is vir regverdiging – die seël van ons saligheid soos wat die persoon wat hulle bekeer in die Verbond van Yahuwah ingebring word.  Die Messias se doop is vir die Gees van Yahuwah om in ons te kom woon (soos in Johannes 17) sodat ons in Sy beeld kan verander en soos ons hemelse Vader word. 
II Korintiërs 3:17-18 openbaar aan ons dat die Ruach Yahuwah self met Sy mense gemeenskap voer:  “Yahuwah is die Gees, en waar die Gees van Yahuwah is, daar is vryheid. En terwyl ons almal met onbedekte gesig soos in ‘n spieël die heerlikheid van Yahuwah aanskou, word ons van gedaante verander na dieselfde beeld, van heerlikheid tot heerlikheid, as deur Yahuwah wat die Gees is.” 

Johannes 4:23-24: Ons Vader is Gees, en Sy Gees is Hy wat ons transformeer in die beeld van ons Vader.  “Elohiem is Gees; en die wat Hom aanbid, moet in gees en waarheid aanbid.”
Ons aanbid Hom met ons wedergebore gees. 

In Lukas 11:13 lees ons: “As julle dan wat sleg is, weet om goeie gawes aan julle kinders te gee, hoeveel te meer sal die hemelse Vader die Afgesonderde Gees gee aan die wat Hom bid?”
Soos beskryf in Handelinge 8:14-17 en 9:17 en 19:1-6, het die Vader my in Afrika, Amerika, en in ander lande gebruik om vir honderde mense ook die krag van die Ruach Yahuwah te help ontvang.  Wanneer Hy op ons neerdaal binne in die wedergebore gees, bring Hy Sy krag, Sy Teenwoordigheid, Sy Persoon, Sy gawes en manifestasies. 
Deur Sy Teenwoordigheid kan ons dierbare vriende word en intiem verlief word met Yahuwah en Yahushua (Johannes 17).  
As Henog saam met die Vader kon wandel en deur Hom weggeneem word, en as Abraham en Moses “die vriend van Elohiem” genoem word, kan ons Hom dan nie ook ken soos hierdie mans Hom geken het nie?  Deur die teenwoordigheid van die Gees van Yahuwah binne ons, kan ons met Hom intiem verkeer soos Adam ervaar het voor hy gerebelleer het.   “want Yahuwah —Sy oë deurloop die hele aarde om diegene kragtig te steun wie se hart onverdeeld op Hom gerig is”.  (II Kronieke 16:9) 

Dit was die Ruach Yahuwah wat die kinders van Israel deur die wildernis gelei het.  Dit was Sy Gees wat die “Afgesonderde” saad in Miriam geplant het. (Lukas 1:35)  Dit was die Ruach wat Simeon na die Tempel gelei het op die presiese tyd wat Miriam en Yosef die baba Yahushua gebring het om besny te word. (Lukas 2:25-27)  Dit is die Ruach wat ons stap vir stap lei in Sy “tot die sekonde” afsprake, sodat ons daagliks Sy wil vervul.  

Dit was die Ruach, op Sinai, wat die bergtop verbrand het en dit so hard geskud het dat dit die mense in vrees gedompel was.  Joodse tradisie sê dat Hy die Torah vanaf Sinai in die 70 bekende tale van die aarde gespreek het.  Interessante tradisie, aangesien die Gees op die dag van Pinkster, in Handelinge 2, al die tale van die wat teenwoordig was gespreek het sodat hulle almal kon verstaan. 
In Genesis 1:2, het die Gees “gesweef op die waters”.   In Job 26:13 sê dit: “Deur Sy asem word die hemel helder”—letterlik: “die glinster op die melkweg gesit”.  Hy is die Een wat Adam asem gegee het, die lewende asem.  Hy is die een wat ‘n sondaar na Yahushua bring vir saligheid.   Sonder Hom, kan niemand na die Messias kom vir saligheid nie. 

Johannes 6:44: “Niemand kan na My toe kom as die Vader wat My gestuur het, hom nie trek nie; en Ek sal hom opwek in die laaste dag”.
Die Ruach kom nie na die wêreld behalwe om die wêreld van sonde te oortuig nie, van regverdigheid en die oordeel. (Johannes 16:8-9).   Sonder bekering kan daar geen saligheid plaasvind nie.  Sonder om die bande van Satan se wêreld af te sny, kan niemand die Verbond van Yahuwah en Sy Koninkryk binne gaan nie.   Yahushua sê in Johannes 16:7 dat dit goed is vir Hom om weg te gaan, sodat die Afgesonderde Gees kan kom na die wat met Hom in verbond is.  As voorbeeld:  Ek het ‘n vrou geken wat groot geword het in die Katolieke Kerk wat my vertel het dat sy nie die “Heilige Gees” kon ontvang nie.  Ek het haar gevra waarin sy haar vertroue vir haar saligheid geplaas het.  Sy het gesê dat sy haar waterdoop deur die kerk, toe sy ‘n baba was, vertrou.  Ek het haar geleer oor Skriftelike saligheid.  Toe sy werklik haar geloof in die Heiland as haar enigste hoop plaas, het die Ruach Yahuwah op haar neergedaal met groot vreugde.  Ek het hierdie menig male in Afrika gesien.  Die Ruach Yahuwah kom net op die wat verlos is deur die bloed van die Lam.  

Genesis 6:3:  “Toe sê Yahuwah : My Gees sal nie vir ewig in die mens heers nie, omdat hy ook vlees is; maar sy dae sal wees honderd en twintig jaar.”  Jode besef dat hierdie oor die Jubel jare praat.  ‘n Jubel jaar is 50 jaar.  120x50=6,000 jaar.  My vriende, ons is binne die 7e millennium met ‘n paar jaar- maar ons is verby die tyd van Sy “worstel” met die mens.  Dit is “hoog tyd” om te bekeer en terug te keer na Yahuwah toe, want Sy toorn kom vinnig! (Romeine 13:11)  

Yahuwah sê in Levitikus 11, 19, en 20 en in I Petrus 1:16:  “Wees afgesonder, want Ek is afgesonder”.   Ons kan nie afgesonder wees – “geheilig”—sonder die werking van die Ruach of die Ruach binne ons eie gees nie.  Hebreërs 12:14b: “Jaag die vrede na met almal, en die heiligmaking waarsonder niemand Yahuwah sal sien nie”.
Hy is die een wat ons van voortreflikheid na voortreflikheid verander – sodat ons in die beeld van die Messias kan verander.  
II Korintiërs 3:18: “En terwyl ons almal met onbedekte gesig soos in ‘n spieël die heerlikheid van Yahuwah aanskou, word ons van gedaante verander na dieselfde beeld, van heerlikheid tot heerlikheid, as deur Yahuwah wat die Gees is.”     
In Johannes 16:13—sê die Messias: “Maar wanneer Hy gekom het, die Gees van die waarheid, sal Hy julle in die hele waarheid lei…”.  Daar is baie mense wat begin bang word.  Hulle sien wat oor die aarde gebeur en weet dat daar fout is, maar meeste mense, omdat hulle nie die Profete of Openbaring studeer saam met die Skrywer nie—die Ruach Yahuwah —weet hulle nie wat gaan kom nie. 

Amos 3:7: “Want Yahuwah doen niks tensy Hy Sy raadsbesluit aan sy knegte, die profete, geopenbaar het nie”.  Wanneer die Ruach met Sy diensknegte praat, is dit met “openbaring kennis” – Sy geheime – en Hy maak die geheime oop binne in ons wedergebore gees. Daniel het Yahuwah se geheime geken en het hulle aan Nevugadnetsar geopenbaar. 

Daniel 2:22: “Hy openbaar ondeurgrondelike en verborge dinge; Hy weet wat in die duister is, en die lig woon by Hom”.  Daniel was bekwaam in die interpretasie en ontvang van drome en visioene.  Yosef het in ‘n droom instruksie gekry van die komplot van Herodus om die baba Yahushua dood te maak. 
My vriende, wonderwerke, drome, visioene, die hoor van Sy stem, en persoonlike interaksie met Hom was bekend aan Sy mense van die vroeë tye al.  
Koning Dawid het in Psalm 51:10-12 in sy gebed van bekering gesê: “Skep vir my ‘n rein hart, o Elohiem, en gee opnuut in die binneste van my ‘n vaste gees. Verwerp my nie van u aangesig nie en neem u Afgesonderde Gees nie van my weg nie. 

Gee my weer die vreugde van u heil, en ondersteun my deur ‘n gewillige gees.” 

II Petrus 1:20-21: “…Terwyl julle veral dít moet weet, dat geen profesie van die Skrif ‘n saak van eie uitlegging is nie; want geen profesie is ooit deur die wil van ‘n mens voortgebring nie, maar, deur die Afgesonderde Gees gedrywe, het die Afgesonderde mense van Elohiem gespreek”.  Die skrywers van die Skrifte het Sy stem gehoor - óf buite óf binne in hulle.  Hy gee Sy Gees aan die wat Hom begeer.  Hy spreek Sy “rhema” (Grieks vir die “gesproke woord”) binne in die gees van die wat die waarheid liefhet en van Hom af soek.   Dit is waarvan ek praat wanneer ek aanhoudend sê om die “logos” (Grieks vir die “geskrewe woord”) te studeer saam met die Skrywer en Leraar—want soos wat ons die logos studeer, leer Hy ons met die rhema.  

Ons moet nie vandag vir Yahuwah spreek, sonder die direkete tussenkoms van die Ruach ha Kodesh nie. 
Die Ruach Yahuwah is die Gees van Waarheid, en sonder dat Hy deur ons praat deur Sy salwing nie, sal ons die waarheid meng met dwaling.  Hy is die enigste een wat vir ons absolute rein waarheid gee – direk in ons gees in, en deur die mens bevestig word wat ook van Hom hoor.  

I Johannes 2:27: “En die salwing wat julle van Hom ontvang het, bly in julle, en julle het nie nodig dat iemand julle leer nie; maar soos dieselfde salwing julle aangaande alles leer, so is dit ook waar en geen leuen nie; en soos dié (die salwing) julle geleer het, so moet julle in Hom bly”.  (Kursiefdruk myne)

Die woord “salwing” beteken: “besmeer met olie”.  Die salwing van Yahuwah se Gees breek elke slawerny op ons lewens sodat ons vry kan wees.  
Jesaja 10:27: “En in dié dag sal sy (die Assiriese heerser – vyand van Israel) las afgly van jou skouer en sy juk van jou nek, en die juk sal tot niet raak vanweë die vettigheid.” (Kursiefdruk myne)   Die Hebreeuse prentjie is van ‘n os met ‘n juk.  Die nek van die os is so besmeer met olie dat die juk nie op kan bly nie – en val af.  Wanneer ons lewens so besmeer, of gesalf is met die teenwoordigheid en die krag van die Ruach Yahuwah, kan die dinge van die vyand wat op ons sit, ons nie bind nie maar sal eenvoudig net afglip—dit kan nie op ons nekke bly nie. 

Die Messias sê in Matteus 11:29-30: “Neem My juk op julle en leer van My, want Ek is sagmoedig en nederig van hart, en julle sal rus vind vir julle siele; want My juk is sag en My las is lig”.
“Messias” beteken “die Gesalfde”.  Messias was die Gesalfde deur die Ruach Yahuwah.  

Lukas 4:1: “En Yahushua het vol van die Afgesonderde Gees teruggekeer van die Jordaan af, en is deur die Gees in die woestyn gelei.”  Daar is Hy deur Satan versoek en het Satan deur die Woord van Yahuwah vanuit Deuteronomium oorkom.  Drie keur.  Hierdie selfde eer om deur die Gees gevul te word om die Duiwel te oorkom is vir ons wat die Messias Yahushua liefhet, gegee. 

Lukas 4:14: “En Yahushua het in die krag van die Gees na Galiléa teruggekeer;…”  
In Lukas 4:18, sê Messias: “Die Gees van Yahuwah is op My, omdat Hy My gesalf het om die evangelie aan die armes te bring…”  As Messias Yahushua gevul was met die Ruach Yahuwah, is dit dan nie wys dat ons ook gevul word nie?  
Vriende, ons leef in ‘n tyd wanneer die pit oopgemaak is (Openbaring 9) en die kragtigste demone wat vanaf die vloed vasgebind is, losgelaat is op die aarde om te verwoes en mislei.  Ons moet ook deur die Ruach Yahuwah met krag gesalf word om effektief geestelike oorlogvoering te doen teen demoniese magte.  “Want ons worstelstryd is nie teen vlees en bloed nie, maar teen die owerhede, teen die magte, teen die wêreldheersers van die duisternis van hierdie eeu, teen die bose geeste in die lug”.(Efesiërs 6:12)
Esegiël was met die Afgesonderde Gees gevul.  Esegiël 2:2: “En die Gees het in my gekom sodra Hy met my gespreek het, en my op my voete laat staan; en ek het Hom gehoor wat met my gespreek het.”  

Eksodus 31:3: “en Ek het hom vervul met die Gees van Elohiem, met wysheid en verstand en kennis en bekwaamheid vir allerhande werk…”— Hier praat hy van Bezaleel, wat die vakman van baie dinge in die tabernakel was.  

Baie heersers en profete en priesters in die Tenak het die krag van die Afgesonderde Gees op hulle geken.  Wanneer Hy in Romeine 11:26 sê: “en so sal die hele Israel gered word”, praat Hy van die dag van die Messias se wederkoms wanneer die twaalf stamme van Israel (Jakob se naam was na “Israel” toe verander) Hom sal sien, en Hom as hulle “Lydende Dienskneg” wat vir hulle gesterf het erken.  (Sagaria 12:10)

Joël 2:28-29 en  Jesaja 59:19-20 spreek van die toekomstige tyd wanneer die Ruach Yahuwah oor al Sy volk uitgestort sal word.  Op Pinkster, soos Petrus gesê het, het die begin van die vervulling van hierdie profisieë begin – toe die Ruach op en binne in Sy wedergebore volk gestort is.  (Johannes 3:3-8)   

In Miga 3:8, sê Miga van homself: “Ek daarenteen is vol krag, mét die Gees van Yahuwah, en reg en heldemoed, om aan Jakob sy oortreding te verkondig en aan Israel sy sonde”.  Hoe kon Miga dit gesê het, of Esegiël “gevul” is met die Gees as hulle nie wedergebore was nie?  Deur menige Skrifte sien ons dat daar geen “kerk” met ‘n nuwe evangelie met Pinkster gebore is nie, maar ‘n hernude verbond wat die volk die moontlikheid gegee het om die Ruach Yahuwah vir hulself te ontvang en so dan in die “nuutheid van lewe” kon wandel.  
Die olie wat in die tabernakel en tempel gebruik was, was “salwings olie” genoem soos in Eksodus 25:6.  Hierdie salwing kom saam met die gemanifesteerde teenwoordigheid van Ruach Yahuwah.  Hy is ons leraar. (Johannes 14:17; 15:26; 16:13) Hy is die Gees van Waarheid. 

Jeremia 31:34 praat van die hernude verbond en die uitstorting van die Gees van Yahuwah om die Torah op die harte van Sy volk te skryf:   “En hulle sal nie meer elkeen sy naaste en elkeen sy broer leer nie en sê: Ken Yahuwah; want hulle sal My almal ken, klein en groot onder hulle, spreek Yahuwah; want Ek sal hulle ongeregtigheid vergewe en aan hulle sonde nie meer dink nie…”   Dit is die Afgesonderde Gees wat veroorsaak dat ons die Vader en die Seun ken.  
Dit is die Gees wat voortgaan om die Bruid van Yahushua te bring.  Hy is die een wat trek en leer en troos en die Bruid na haar Bruidegom toe lei.  Dit is die Bruid en die Afgesonderde Gees wat roep: “Kom Messias Yahushua Kom!” (Openbaring 22:17)
In Genesis 24 het ons ‘n pragtige prentjie van Abraham, die vader, wat sy goeie vriend, sy dienskneg stuur om ‘n bruid vir Isak te vind.  Die dienskneg gaan na die huis van Abraham se broer vanuit sy neefs – sy familie.  So sal Yahushua ‘n bruid soek onder die stamme van Jakob. 
Soos Eva (Hawah) vanuit die sy van Adam geneem is en in ‘n vrou geform is, so sal die Bruid van Messias uit die gewonde sy van Messias geneem word en in ‘n Bruid geform word wat Hom alleen sal liefhê.  Sy sal “geen ander Elohieme (minnaars) behalwe Hom hê nie (Kursiefdruk myne). 

Die Tien Gebooie is wat die Bruidegom van Sy Bruid verlang. In die outydse Joodse trou seremonie, neem die man die voorwaardes van die trou verbond na die vader van die vrou wat hy mee wil trou.  Dit is dinge wat hy in sy bruid soek.  As die vader die voorwaardes van die jong man aanvaar, roep hy die meisie en hy vertel haar.  As sy instem op die voorwaardes, drink hulle wyn om die verlowing te bevestig. 
Dit is waaroor “nagmaal” gaan — om die wyn te drink om te wys ons het ingestem op Sy verbond.  

Die jong man gaan dan terug na sy vader se huis en begin dan om ‘n huis aan sy vader se huis aan te bou vir sy bruid.  Dit mag twee jaar neem.  Maar met groot trompetgeskal kom hy om sy bruid te ontvang wanneer die huis voorberei is.  Die verlowing is net so sterk ‘n verbond as die huwelik, dus berei sy haarself voor, tydens sy afwesigheid, om ‘n goeie vrou vir hom te wees.  Dit is die Ruach Yahuwah wat die Bruid van die Messias voorberei om vir Sy koms voor te berei. 

Die Ruach is die Een wat Messias uit die dood uit opgewek het. Romeine 8:11: “En as die Gees van Hom wat Yahushua uit die dode opgewek het, in julle woon, dan sal Hy wat Christus uit die dode opgewek het, ook julle sterflike liggame lewend maak deur Sy Gees wat in julle woon.”
Hy sit ‘n seël op ons—Efesiërs 1:13-14: “…in wie julle ook, nadat julle die woord van die waarheid, die evangelie van julle redding, gehoor het, in wie julle, nadat julle ook geglo het, verseël is met die Afgesonderde Gees van die belofte, wat die onderpand is van ons erfdeel om sy eiendom te verlos tot lof van Sy heerlikheid.”   
Hy is die “onderpand” op ons ewige lewe.  Mense het altyd gesê dat ’n “onderpand” op iets, soos ‘n huis byvoorbeeld, “ernstige geld” was. Efesiërs 4:30: “En bedroef nie die Afgesonderde Gees van Elohiem nie, deur wie julle verseël is tot die dag van verlossing.”  
As jy die Afgesonderde Gees nie ken nie, hoe weet jy of jy Hom bedroef of nie?  Jy moet Sy hart ken om te weet wat Hom behaag of Hom bedroef! 

In hierdie artikel gaan ek met julle ‘n paar ervarings, uit duisende, deel wat ek oor die jare gehad het in my verhouding met Ruach Yahuwah.   Moenie dat julle intellektuele denke, gevul met die eiewysige sektariese leringe van die mens jou stop om die grootheid van Ruach Yahuwah te sien en wat ‘n verhouding met Hom vir jou kan beteken nie.  Ek wil hê jy moet hom ken soos die eerste Apostels en disipels Hom geken het.  Hy lei die wat onderdanig aan Hom is in die mees fantastiese lewe moontlik op hierdie aarde! 

Ek het geen studie notas nodig om van my mees intieme lewensmaat te skryf nie.   Hy het na my toe gekom toe ek maar 4 jaar oud was en het my in ‘n lugbel, wat ek fisies om my gevoel het, toegevou en gesê: “Jy hoort nie meer hier nie.”  
Ek was in my ouers se motor op pad na Huntington Strand in Kalifornia.  Toe ek uit die venster uit kyk, was daar ‘n verskil – ek het gevoel ek is los en nie langer deel van die wêreld wat ek gesien verbygaan het nie.   
Vanaf daardie oomblik het Hy begin manifesteer.  Ek het nie op daardie tydstip geweet dat my liewe Vriend Yahuwah, Elohiem van Israel was nie, maar ek het geweet Hy is Elohiem.  

Hy was nog my hele lewe lank my metgesel gewees.  Hy het in ten minste 39 verskillende maniere met my gepraat, en ek is daagliks afhanklik van Hom vir allerlei dinge.  Hy troos my met Sy vrede wanneer ek ontsteld is.  Hy wys my die realiteit deur “woorde van kennis” teenoor die leuens en die misleiding wat die demoniese wêreld my wil wys. Hy oortuig ons van sonde.  Ons geaardheid moet sensitief wees vir Sy oortuiging.  Die Messias praat met ons deur die Ruach in ons gees.  Hoe kan ons Sy stem hoor – die stem van die Vader se Gees – as ons gemaklik in ons sonde is?  
Asgevolg van wetteloosheid – het baie mense geleer dat die Koninklike instruksies van Yahuwah nie meer van toepassing is nie—gelowiges het min standaarde van wat reg en verkeerd is.  Ek is hartseer, net soos Hy is, dat so veel “Christene” –sogenoemde “gelowiges” van alle titels—geen oortuiging van sonde het nie.   
Hulle maak ander seer—verbruisel mense, gebruik mense, praat sleg van mense, oordeel mense, ondermyn mense, en doen allerhande kwaad teenoor hulle eie broeders en sisters in die geloof – en menige van hulle doen ander sondes, maar trek die godsdienstige kleed om hulle en regverdig hulself met geen oortuiging van enige sonde nie.  Baie mense steek hulle sondes weg, en hoop niemand vind uit nie.   

Dit is Hy wat die “getuies” van die goeie nuus bemagtig, en Sy teenwoordigheid manifesteer in wonderwerke, genesings, verlossing en profesieë vir leiding, lering en persoonlike verhouding met Hom.

In die dae wat kom – die dae van afgryse wat Messias ons van vertel het - het Hy gesê dat ons voor goewerneers en Konings gebring sal word en nie bevrees moet wees nie.  
Markus 13:11: “En wanneer hulle jul weglei om julle oor te lewer, moenie julle vooraf kwel oor wat julle sal spreek nie, en moenie daaroor dink nie; maar wat julle in dié uur gegee word, dit moet julle spreek; want dit is nie julle wat spreek nie, maar die Afgesonderde Gees”.  
Vriende, as ons Sy stem nie deur intieme verhouding met Hom nou hoor nie, hoe kan ons 1) nie bevrees wees nie, en 2) weet wat om te sê, wanneer ons gedagtes met paniek gevul is?   Vandag, nou dadelik, moet jy bid dat jy Sy stem kan hoor.  Hy praat met ons op minstens 40 verskillende maniere, het ek agtergekom.  Die hoof manier wat Hy met ons praat is deur die studie van Sy Woord.  Die tweede manier is om Sy stem in ons gees te hoor of Sy woorde druk op ons gees af.  Dit is tyd dat ons leer om Hom vir alles te vertrou. 

Die stamme van Israel het Hom eerstyds geken.  Hy het met hulle op Sinai gepraat.  Die rabbis sê dat Hy met “tonge van vuur” in die 70 tale van die aarde gespreek het toe Hy die Torah gegee het.  Dus, met die Fees van die eerste Sha’vu’ot na die Messias se opvaarding in die hemel in, het die Jode in Jerusalem, besef dat die 120 nie dronk was 9:00VM in die oggend nie.

Hy is die Een wat hulle deur die wildernis gelei het.  Tog het hulle Hom vies gemaak met hulle ongeloof—Hom gekwel.  Hulle het Hom getoets, en Hy het in woede teen hulle uitgegaan.  
Jesaja 63:8b-10: “…So het Hy dan vir hulle ‘n Heiland geword. 

In al hulle benoudheid was Hy benoud, en die Engel van Sy aangesig het hulle verlos; deur Sy liefde en deur Sy medelyde het Hy hulle verlos; en Hy het hulle opgehef en hulle gedra, al die dae van die ou tyd. Maar húlle was wederstrewig en het Sy Afgesonderde Gees bedroef; daarom het Hy vir hulle in ‘n vyand verander: Hy self het teen hulle gestry.”
Vriende, Ek ken Sy toorn - een ding wat ons nie wil doen nie, is om ons Vader kwaad te maak.  Ek het die Ruach se toorn gevoel en dit is skrikwekkend.  Ons wil nie Elohiem as ons vyand hê nie!  Hy waarsku ons om uit die pad van Sy toorn te kom…veral die wat saam met die “dogter van Babel” woon. (Sagaria 2:7).  

In hierdie eindtye, geskiedkundig sowel as in werklikheid, is Amerika Babilon.  Yahuwah sê vir ons in Openbaring 18:4: “Gaan uit haar uit (die hoer van Babilon/Babel), my volk, sodat julle nie gemeenskap met haar sondes mag hê en van haar plae ontvang nie.” (kursiefdruk myne)  
Hierdie word in ander hoofstukke herhaal en verwys na die eindtyd Babilon (Amerika) wat Nimrod se ideale vir ‘n wêreld goewerment dra, ‘n wêreld ekonomiese stelsel, en ‘n wêreld Godsdiens.  (Genesis 11)  [Verwys asb na: “End Time Babylon” vir ‘n indiepte Skrif studie] 

Die Ruach Yahuwah het ‘n wonderlike Persoonlikheid.  Ek het al gelag vir Sy droë sin van humor.  Ek het al gehuil vir Sy kosbaarheid en opgerol in Sy troos gaan lê, en Sy opgewondenheid gevoel wanneer Hy vir my iets wys wat vir Hom kosbaar is. Ek het my in Sy gawes verlustig, Sy salwing, Sy krag, Sy lering, Sy liefde en Sy genade.  Ek het in Sy krag beweeg met selfversekerheid om wonderwerke, genesings en profesieë te doen.  Ek het in Sy krag beweeg om ander vry van demoniese geeste te spreek.  Hy het my vrygemaak en my menigmale gesond gemaak.  
Ek het Sy hitte en vibrasies gevoel soos wat Hy my genees.  Ek het Sy Teenwoordigheid so sterk gevoel dat ek party keer nie kon opstaan nie, maar moes knieël op die grond.   Met die inwyding van Salomo se Tempel kon die priesters nie opstaan nie, asgevolg van die krag van die Ruach wat so sterk was. (I Konings 8 ff)  

Maar, Hy is baie sensitief. Hy kom baie keer na my toe om iets met my te deel, of om vir my te vra om in Sy teenwoordigheid in te kom.  As ek vir Hom sê ek moet eers die skottelgoed was, of iemand bel, of Hom net in die algemeen afsit – onttrek Hy stilletjies en dan voel ek leeg, alleen en ongelukkig.  Ek leer.  Wanneer Hy my iets in die Woord wil wys, of met my praat, of geselskap voer oor iets, of vir my ‘n woord van kennis gee aangaande iets, vergeet ek, as ek slim is, die algemene dinge en ek gaan en doen wat Hy my vra en dan is ek nooit spyt nie.   Hy wil op dieselfde manier interaksie met jou hê.  

Ek kan vir julle die wonderlikste staaltjies vertel van my reise saam met Hom, en die tye wat ek saam met Hom bedien het. Hy het die wonderlikste persoonlikheid! Ek vrees Hom! Ek vrees om die verhouding wat ek met Hom het te verloor!  Wanneer ons Sy vriend word, moet ons 24/7 gereed wees.  Hy het my al in die middel van die nag wakker gemaak om vir een van my kinders te bid wat amper in ‘n motorongeluk betrokke was, of op een of ander manier sou seer kry.  Hy wys my ‘n visioen van die situasie en dan bid ek korrek.  Hy het my al wakker gemaak in die middel van die nag om vir mense te bid wat erg aangeval word deur die vyand.  Ek het die stories gehoor van hoe my kinders amper in ‘n ongeluk betrokke geraak het en Hy my wakker gemaak het om ernstig te bid.   Net ‘n voorbeeld:  Een aand in Kenya, het Hy my wakker gemaak met ‘n ernstige waarskuwing dat iemand op pad is om ons kele af te sny.  Ek het begin met “geestelike oorlogvoering” teen die demone en Hy het my gewys die persoon was amper by ons deur. Na ‘n ruk, het die ernstige gevoel wat oor my was weggegaan en ek het weer gaan slaap.  Ek het die volgende oggend verneem dat die broer van die man by wie ons gebly het (‘n student wat wedergebore is) besete was. Hy het gekom om ons te vermoor deur ons kele af te sny en het by ons deur gevloek.  Die wedergebore student het sy broer gehoor by die deur en het die gevaar besef en nie die deur oopgemaak nie.  HalleluYah!  Party keer maak Hy my wakker nadat Hy vir my ‘n droom gegee het, omdat Hy vir my die ontleding van die droom wil gee wanneer ek wakker word.  
Hoekom maak Hy ons soms vroeër wakker op Shabbat oggende?  (Hy beantwoord vrae, dus vra ek die vrae.  Hy antwoord vrae – so vra julle ook gerus vir Hom om te antwoord.)  Hy het gesê dat Hy lank genoeg gewag het—as Bruidegom wag Hy ongeduldig vir my om wakker te word sodat ons tyd saam kan spandeer.  Hy praat meer op Shabbat as op enige ander dag, het ek agtergekom en veral vroeg in die oggend.  Lees Hooglied .  Sien die Karakter eienskappe van die Bruidegom—en Jy sal Yahushua die Bruidegom baie beter verstaan.  Jy sal verstaan dat ek nie uniek is of meer “geestelik” as julle is nie. Ek het net ‘n passie vir Hom.    Dit was ons passie vir Hom wat van ons geroof is toe Adam en Hawah verkies het om ander dinge te ken.  Nou begeer die mensdom die kennis van goed en kwaad. Pleks daarvan om tyd met Hom te spandeer, spandeer hulle die tyd voor die T.V. of om video speeletjies te speel, flieks te kyk ens, en is besig om Hom oor die algemeen uit hulle lewens te stel.  Dit is die Ruach wat die Bruid voorberei om Yahushua te ontvang!  Dit is tragies dat daar min is wat Hom toelaat om hulle in Sy beeld te verander.  
Dit vat afgesonderde tyd om Hom te leer ken.  Dit is die geheim van elke verhouding—om tyd saam met ‘n persoon te spandeer.  Hy sal nie rond hang as Hy nie welkom is nie, of as Hy afgestel word deur ons skedules, agendas en programe.  Hy beweeg weg van sonde, wetteloosheid, rebellie en ongehoorsaamheid teenoor die Torah. 
Weereens, ken so min Hom omdat hulle Hom as ‘n onpersoonlike krag bestempel, of die een wat vir jou “hoendervleis” gee in charismatiese dienste.  Asgevolg van die verkeerde gees wat radikale godsdienstiges beset, word die “Afgesonderde Gees” ‘n slegte reputasie gegee.   Daar is party “charismatiese” dienste waar mense rond rol op die vloer, blaf soos honde, hulle gedra soos bulle wat storm, skree, bulder ens, en dit dan die manifestasie van die “Afgesonderde Gees” noem. 

Die geaardheid van die Ruach is die geaardheid van Yahuwah, omdat die Gees Yahuwah IS.  Yahuwah blaf nie soos ‘n hond nie.  Maar, demoniese geeste wil Sy skepping uitmaak vir dwase en wil Sy skepping af bring tot die vlak van ‘n dier.  Die vrugte van iemand wat met die Ruach Yahuwah gevul is, is dat hulle in liefde, vreugde, vrede, lankmoedigheid, sagmoedigheid, getrouheid, geduld en selfbeheersing wandel. (Galasiërs 5:22-23)  

Galasiërs 5:24-25 sê: “Maar die wat aan die Messias behoort, het die vlees met sy hartstogte en begeerlikhede gekruisig. As ons deur die Gees lewe, laat ons ook deur die Gees wandel.” Om in Yahuwah se geregtigheid te wandel is ‘n getuienis dat ons met die Gees gevul is.  Die gehoorsaamheid aan Sy Afgesonderde Verbond is ons getuienis… nie om in ‘n vergadering soos ‘n mal mens tekere te gaan nie.  Ons moet in vrede en sagmoedigheid teenoor ons broeders en sisters optree, en ons neus uit ander se besigheid hou.  Nie skinder en stories aandra nie.  My vriende—die vrug wat manifesteer in die wat met die Gees van Yahuwah gevul is, is baie anders as die wat met self gevul is, of met een of ander misleidende demoniese gees.  Dit is ongelooflik dat daar soveel egskeidings in die charismatiese kerke plaasvind.   
Die Ruach stel niemand vry deur om oorheersend, self-gerig of afstootlik te wees nie.  Hy stel ons vry om van die “boom van die lewe” te eet – en om in onderdanigheid na Yahuwah te kom. 

Die Ruach word baie keer vir sensasionele doeleindes gebruik.  Hy word in baie kerk dienste beheer.  Eerder as om Sy oortuiging van sonde te aanvaar, word Hy gebruik as ‘n manier om ekstatiese ervarings te kry.  Hierdie is okkultiese praktyke in ‘n christelike pakket.   

Daar is baie wat sê “Hy het dit gesê, en dat gesê”, tog het Hy nooit gepraat nie.  Valse profete is volop, en godsdienstige mense dink dat alles wat in hulle koppe inkom ‘n woord van Elohiem is. (Esegiël 13)

Hy praat met ons wedergebore gees, en wanneer Hy spreek is daar groot vrede.  Net die wat werklik Sy Woord en Sy geaardheid ken, kan Sy stem herken.  Baie keer word Hy in ‘n teologiese/doktrinale vorm gegiet waarin Hy nie pas nie.  Yahuwah het niks met die mensdom se Godsdiens te doen nie, dus sal Hy wegstap wanneer die mens oorvat.  Wanneer ons in beheer is, kan Hy ons nie help nie. 
Ons moet onderdanig wees aan Hom en soos ‘n klein kind Hom vertrou—omdat hy die ewige Elohiem – Yahuwah – is en Hy kom nie binne in die intellektuele en emosionele houdings van die mens nie.   Hy werk deur individue om hulle tot ‘n plek van Waarheid te bring, maar Hy is nie deel van die godsdiens van Christenskap of Judaisme nie – Hy was nog nooit nie.   Hy is nie deel van enige Godsdiens nie.  Hy is Yahuwah.    

Die Apostel Johannes is ‘n prentjie van die Bruid van die Messias. In Johannes 13:23-26, moet Petrus vir Johannes vra waaroor die Messias praat.  Johannes het sy kop op Yahushua se bors gerus.  Petrus het langs Johannes gesit.  Die Bruid sit haar kop op Yahushua se hart.  Sy deel in die “gemeenskap van Sy lyding”.  Sy deel in Sy vreugde.  Sy geniet intiemiteit saam met Hom - eksklusief.  Dit is die Bruid se karakter eienskap – sy is eksklusief.   Dit is waaroor die eerste vier Gebooie gaan – om geen ander minnaars behalwe Hom te hê nie.  
Toe my dogter Debbie op ‘n dag nie huis toe kom van haar skool af nie, en die bus bestuurder haar nie gesien het nie en ook nie haar vriendinne nie, het hierdie ma erg bekommerd geraak.  Hy het nog altyd deur my vrees gesny soos water wat vuur uitblus en my emosies wat my in ‘n verkeerde rugting indwing gekalmeer.  Dit is deel van ons verhouding vandat ek ‘n kind was.   Hy gee altyd oorweldigende vrede wanneer ek in die natuurlike uitmekaar val.  

Hy het my ‘n visioen gegee van Debbie wat op die skool trappies sit.  Hy het gesê:  “Sy is by die skool; gaan haal haar.”  Ek het soentoe gery en daar het sy gesit en wag vir my.  Die skool was gesluit en sy het die bus verpas.  Wat sou gebeur het as die Ruach my nie gesê het waar sy was nie?  Dit was ‘n slegte buurt.  Ek sou die Polisie geskakel het en hulle sou vir haar gesoek het. Die Ruach keer ons van spanning in ons emosies en denke deur om vir ons Sy woorde van troos te gee en om ons te help onstpan in ons gedagtes.   
Ek hoef nie van mens afhanklik te wees om vir my te vertel wat waarheid is en wat ‘n fout is nie.  Hy laat ons weet as iets nie reg is nie – as ons die waarheid liefhet.  Sy teenwoordigheid in ons is soos om ons eie leuen verklikker binne ons te hê.  Ongelukkig, is meeste gelowiges soos die wêreldse mense, en is afhanklik van ‘n betroubare persoon vir instruksies vir waarin hulle moet glo en wat hulle moet doen.  Die vraag is:  Wie raadpleeg ons eerste aangaande ons situasie?  Ja, ek weet dat Vader baie keer vir ons informasie gee deur menslike bronne.  Hy gebruik mense om dinge te bevestig wat Hy vir ons gesê het.   
Ons moet seker maak dat wat ons menslike bron sê, saam stem met wat ons Vader sê.  Dit is ook heerlik om saam gesellig te wees en te gesels met mekaar oor wat Vader vir ons gesê het en dit te vergelyk. Dit is goed om informasie te kry wanneer ons besluite moet maak- die Woord sê:  “maar in die veelheid van raadgewers is redding.” (Spreuke 11:14)  
Maar ons moet Hom eers benader – want dit kan ons baie tyd en moeite spaar.  

Die woord “doop” beteken om heeltemal onderdompel te wees.  Wanneer ons wedergebore word is dit baie belangrik om in water gedoop te word.  Dit is ‘n getuienis van ons nuwe geboorte aan ander. Maar dit is meer as net ‘n simbool.  In Romeine 6 sien ons dat dit ons dood en ons opstanding in Hom is.  Dit is ‘n uiterlike profetiese demonstrasie van wat in ons gees aangaan.  Dit is ons profetiese aksie, wat wys dat ons in die Messias gedoop word. 

I Korintiërs 12:13: “Want ons is almal ook deur een Gees gedoop tot een liggaam, of ons Jode of Grieke is, slawe of vrymanne; en ons is almal van een Gees deurdronge.”  

Op dieselfde manier, hoe kan Hy dan in jou kom woon as jy nie 100% in die Ruach gedoop is nie?  Wanneer jy ‘n glas in ‘n skottel sit sal dit eers dryf.  Jy moet eers die glas onder die water in druk sodat die water die glas kan vul.  Die glas moet heeltemal onder die water wees.  Dus kan ons die Ruach om ons hê nadat ons wedergebore is, maar tensy die Messias ons nie heeltemal onderdompel nie, kan ons nie deur die Gees gevul word nie. 
Neem ag:  Daar is ‘n groot verskil in die bediening en lewe van dié wat die Ruach ken en die wat Hom nie ken nie.  Die wat Yahuwah lief het is deur Sy Ruach gevul met liefde vir Sy Woord, omdat Hy die Skrywer is.  Die Woord werk in ons siel (denke, wil en emosies) om ons te verander.  
Die ware “Gees-gevulde” gelowige is nie self-gerig nie, dring nie op ander af nie, is nie bombasties of hoogmoedig nie en probeer nie aandag trek nie.  Hulle oordeel nie ander nie en is nie krities of skinder van ander nie.  Hulle probeer nie massiewe bedieninge bou om hulle eie name te eer nie.  Hulle is nie uit om hulle eie selfsigtige agendas en ambisies af te stoot op ander nie.  Hulle bedel nie vir geld nie en is ook nie uit om net vir hulle self te sorg nie.   Hulle is diensknegte.  Die wat Yahuwah se Gees het dien as voorbeeld die karakter eienskappe van Yahuwah/Yahushua!  So eenvoudig soos dit! 
Water is ‘n simbool van die Woord en ook van die Ruach.  Die Ruach word gesimboliseer deur wind, wyn en olie.
 “Moenie dronk word van wyn nie—daarin is losbandigheid; maar word met die Gees vervul. Spreek onder mekaar met psalms en lofsange en geestelike liedere; en sing en psalmsing in julle hart tot eer van Yahuwah…”  Efesiërs 5:18-19 

Die Fees van Sha’vu’ot tussen die Jode word gevier as die koms van die Torah en die koms van die Ruach ha Kodesh op Sy volk.  
Die wind, vuur en tonge was bekend as manifestasies van die Ruach deur die Jode vanaf Sinai se tyd af.   
Op een Sha’vu’ot was ek in ‘n huis in Beit Shemesh (Israel).  Ek was op die tweede verdieping, en onder my was ‘n sinagoge.  Ek kon binne in die sinagoge inkyk. Ek het die mense gehoor sing.  Ek het hulle gesien bid.  Hulle het die Torah porsie gelees uit Eksodus 19 tot 20.  Ek het by die venster gestaan en oorgekyk na die sinagoge en Handelinge 2 gelees.    

Handelinge 2:1-4: “En toe die dag van die pinksterfees aangebreek het, was hulle almal eendragtig bymekaar.  En daar kom skielik uit die hemel ‘n geluid soos van ‘n geweldige rukwind, en dit het die hele huis gevul waar hulle gesit het. Toe is deur hulle tonge gesien soos van vuur, wat hulleself verdeel en op elkeen van hulle gaan sit.  En hulle is almal vervul met die Afgesonderde Gees en het begin spreek in ander tale, soos die Gees aan hulle gegee het om uit te spreek.”  

Hulle het die huweliksverbond gevier wat vir hulle op Sinai gegee is.   

Sy verskyning in die wolk was vir 40 jaar welbekend, toe Hy hulle gelei het in die wolk en in die vuurkolom.  Ek het daardie wolk met my eie oë gesien.  Die vrou van die Burgermeester van Ariel, Israel het die wolk gesien toe ‘n Geesgevulde pastoor met die IDF gepraat het oor Elohiem.  Sy was ‘n sekulêre Jood – nie godsdienstig.  Sy het een van die kameramanne gegryp en was heel opgewonde omdat sy die wolk gesien het die kamer binne kom en sy het gesê: “Dit is die Afgesonderde Gees”.  Hoe het sy dit geweet?  Jode weet van die Ruach! 

Sy spreuk deur ander mense in ander tale is ook nie ‘n snaaksigheid vir hulle nie.  Ek was in ‘n sinagoge ‘n paar jaar terug vir die eerste keur in Ft. Worth, Texas met ‘n Joodse kennis – dit was vir ‘n Bar Mitzvah. Die rabbi het in Hebreeus begin praat.  Ek onthou nie dat ek ooit te vore Hebreeus gehoor het nie.  Ek het agter gekom dat baie van die woorde dieselfde was as my eie taal wat Ruach Yahuwah vir my jare terug gegee het.  Ek het na my Joodse kennis gedraai en gesê dat ek in ‘n taal praat van die Afgesonderde Gees en dat die rabbi woorde praat uit daardie taal.  Sy het na my kant toe geleuen en gesê: “Dan ken jy sekerlik meer Hebreeus as ek.”  Die godsdienstige Jode  weet dat die Woord geskryf is deur Sy mond. 

Hulle weet dat Hy die “vinger van Elohiem” is wat die Tien Gebooie geskryf het op die klip tafels.  Yahushua sê dat die Ruach die vinger van Elohiem is! (Lukas 11:20)  Interessante opmerking:  Die Brazos Rivier van Texas was oorspronklik deur die Rooi Indiane “die vinger van Elohiem” genoem. 
Die Ruach Yahuwah is nie oop vir ‘n teologiese debat deur Westerse Christene nie.  Hy is nie oop vir ‘n debat nie – punt.  Óf Hy word verlang en ontvang soos Hy is, óf Hy beweeg aan.  Hy word nie gemanipuleer deur godsdienstige agendas, Pastore, “Lof en aanbidding” leiers, koor leiers of ander beheerende mense wat Hom in hulle boks sit van wanneer Hy mag manifesteer en wanneer Hy net moet stil bly sodat die Pastoor kan preek en die aankondigings gedoen kan word nie. 

En Asseblief: Hy is NIE ‘n mag soos in Darth Vader en Star Wars nie.  “The force be with you” is nie op Hom van toepassing nie.  
Daniel 11:38 sê dat die anti-messias die gode van magte sal aanbid.  Die New Age heidene aanbid gode van magte – soos die natuur en geeste en oorlogsgode.  In die oeroue drie eenighede van die gode, was die ‘Afgesonderde gees’ gesien as ‘n mag wat met die koningin van die Hemel verbind was – die moeder goddin.  Hy is ‘n Persoon – Hy is Yahuwah.  Hy neem vorm aan wanneer Hy wil, en raak aan, spreek, lag, huil, word kwaad, is vreugdevol, raak opgewonde, kommunikeer en het in alle opsigte ‘n persoonlikheid.  Hy raak so opgewonde soms dat Hy in my gees spring soos ‘n baba in die baarmoeder. 
In Lukas 1:41 Het Hy Elisabet se gees gevul en veroorsaak dat die ongebore Johannes die Doper gespring het: “En toe Elisabet die groet van Maria hoor, het die kindjie in haar skoot opgespring; en Elisabet is vervul met die Afgesonderde Gees”. 

Soms vul Hy my met groot blydskap.  Soms vul Hy my met ‘n diep rou.  Soms gee Hy my altwee gelyk.  
Die gees van die Ruach verander mense se lewens.  Het julle opgemerk hoe die Ruach se verskyning in Simon Petrus se lewe ‘n totale persoonlikheids verandering gebring het en veroorsaak het dat hy met groot krag gepraat het?  Het julle agtergekom dat Petrus wat soveel vrae gehad het, in soveel verwarring was, skielik duidelikheid gekry het en nie meer verward was nie?  Dit was die Gees wat dit gedoen het. 

Wanneer die Ruach ons vul, gee Hy vir ons “stryd wapens” wat nie “vleeslik” is nie --II Korintiërs 10:4-5—wat vir ons krag gee in geestelike oorlog stryd, in gebed, in intersessie en in die bediening, lering en om onsself in Hom op te bou. (Romeine 8:26-27; Efesiërs 6:18; Juda 20)
Romeine 8:23-24a, 26-27: “En net so kom ook die Gees ons swakhede te hulp, want ons weet nie reg wat ons moet bid nie, maar die Gees self tree vir ons in met onuitspreeklike sugtinge. En Hy wat die harte deursoek, weet wat die bedoeling van die Gees is, omdat Hy ooreenkomstig die wil van Elohiem vir die Afgesonderdes intree.” 

Efesiërs 6:18: “…terwyl julle met alle gebed en smeking by elke geleentheid bid in die Gees, en juis daartoe waak met alle volharding en smeking vir al die Afgesonderdes…”
Juda 1:19-20: “Dit is hulle wat skeuring maak, sinnelike mense wat die Gees nie het nie. Maar julle, geliefdes, moet julleself opbou in jul allerheiligste geloof en in die Afgesonderde Gees bid”.  
Die term “bid in die Afgesonderde Gees” het te doen met die gebruik van die hemelse taal wat Hy ons gee, as ons Hom toelaat, wanneer Hy in ons kom woon.  Hierdie “gebedstaal” is persoonlik en is beskikbaar vir almal wat hom met kinderlike geloof aanvaar.  Ons moet nie Sy autoriteit wederregtelik gebruik nie.  I Korintiërs 13:1: Die vrug van die wedergebore gees (Galasiërs 5:22-24) moet die gawes beheer—anders is die gawes sonder Sy teenwoordigheid.  
In die gemeente, moet ons slegs praat in ons “taal” as daar iemand is wat die boodskap kan interpreteer (I Korintiërs 14). Binne Sy grense is alles in Sy orde gedoen – vir Sy eer.  Hy bou ons in ons geloof op en help ons om vir ander in te tree, en help ons deur vir ons ‘n taal te gee wat die duiwel nie kan penetreer nie. Wanneer ons Hom toelaat om deur ons te spreek, in ‘n engele taal of wanneer ons lering gee of preek of ander bedien, gee ons ons taal se regte op sodat Hy in beheer kan wees. 
Yakob/Jakob sê dat geen mens die tong kan beheer nie.  Maar die gees kan dit beheer.  (Ya’kob 3:8)  As niemand hulle eie tong kan beheer nie, dan moet daar ‘n manier wees dat Hy dit kan beheer – en Hy doen wanneer ons dit vir hom gee – eerder om in ons eie taal te spreek of bedien, of om in ‘n vreemde taal te spreek om siele te wen, of om die duiwel uit te sluit.  Satan kan nie die engele taal verstaan of dupliseer nie. 
Ja die duiwel is ‘n vervalser, maar nie ‘n goeie een nie. Die duiwel probeer om “tale” te dupliseer – en dit is aaklig – die klank op die tong van ‘n demoon is herkenbaar aan iemand wat die Vader ken.  Die manifestasies van die demoniese en die manifestasies van die Gees is net deur die wat ondervinding in hulle kennis van Hom, en die taktiek van die vyand het, herken.
In Afrika, het ek baie mense gehelp om wedergebore te word en vry te word van die demoniese magte van hulle verlede in towery.  Ek het hulle gehelp om genesing te kry en deur die doop die Gees van Yahuwah te ontvang.  Baie keer het die demone geskree soos wat die Gees op die mense uitgestort word, en hulle het gevlug en die mense is bevry.  
Hierdie was algemeen in die eerste gemeentes.  Die Jode het geen probleme met die Ruach, wonderwerke, bonatuurlike manifestasies, ens. nie – omdat hulle die Tenak gelees het en Messias vir 3 ½ jaar gesien het.   

Ek is ‘n “wat jy sien is wat jy kry” tipe mens—geen verskuilde agendas nie.  Ek praat openlik met die Vader.  Hy het al die godsdienstige geeste uit my uit geneem.  
Op ‘n dag het ek verskriklike pyn in my rug gehad.  Ek lewe al met verskeie vlakke van pyn vandat ek tien jaar oud was, asgevolg van buigsame werwels en litte wat beweeg en loskom en senuwee knyp, ens.  Ek het probeer om te werk – ek was besig om ‘n brief vir ‘n pastoor in die kerkkantoor in sy huis te tik.  Hy was nie daar nie.  Die pyn het die punt bereik waar ek net nie meer kon konsentreer nie.  Ek het probeer om my geloof op te bou in Sy genesing vir my rug.  (Die hele storie agter dit is so kragtig dat toe ek getuig daarvan in ‘n kerk in Mexiko, mense in die gehoor genesing ontvang het) Hy was besig om my te leer dat ek nie my linker been moet voel – wat vanaf my tienerjare gevoelloos was, om te bepaal of ek genees is of nie. Toe ek ophou om op gevoelens te gaan – het Hy my genees.  Ek hoop om eendag daardie verhaal te vertel want dit het ‘n kragtige geloofsbeginsel.  Geloof oorheers die vyf sintuie – dit is hoekom meeste mense nie die interaksie van die Ruach in hul lewens ervaar nie.  Ons is geroep om in geloof te wandel, nie deur wat ons sien nie.  (II Korintiërs 5:7).  Dié dag het ek opgestaan en in die sitkamer gaan staan.  Ek het daar gestaan en praat met die Vader:  “Ek wens ek kon U vertrou om hierdie pyn weg te neem.  In die badkamer is daar Tylenol pille en ek weet dat as ek hulle neem die pyn binne 20 minute sal verdwyn.  Ek wens ek kon U vertrou maar die pyn is net te groot en op hierdie stadium is U te stadig.”  (Ja ek het dit gesê – ek is nie godsdienstig nie) Skielik, binne sekondes, voel ek ‘n warm hitte – baie warm hitte, die laagste deel van my rug slaan.  Ek kon nie roer nie.  Die hitte het stadig met my rug op beweeg tot by die boonste deel van my nek.  Ek was geskok.  Ek het gesê: “Ek is jammer meneer; ek is jammer meneer; ek is jammer meneer.”   Vanaf daardie punt, het Hy my opgelei om Hom te vertrou.  
Dit het my lewe vir altyd verander!  Jy kan nie iemand leer ken deur vals te wees nie.  Hy waardeer ons eerlikheid – Hy ken ons tog deur en deur en ons kan Hom nie flous nie.  

Godsdiens relegeer die Persoon van Yahuwah – die Gees van Yahuwah – na ‘n “derde persoon” of ‘n “drie-eenheid” toe.  
Die “drie-eenheid” konsep gaan terug na Nimrod toe – en is in alle kulture – en is totaal heidens.  Daar is ‘n Vader, Yahuwah, en daar is ‘n Seun, Yahushua.  Daar is geen naelstring wat gesny is sodat die Ruach ‘n “derde persoon” kan word nie.  Vanaf Nimrod se godsdiens af, is die “Afgesonderde Gees” as duif gesimboliseer, en in ‘n liefdesverhouding geskets met die koningin van die hemel – Nimrod se vrou, Semiramis.  
MOET ASSEBLIEF NIE DIE RUACH ‘N “DIT” NOEM NIE!  MY Abba is nie ‘n “dit” nie.   Hy is Yahuwah—nie ‘n “spook” of mag nie – dit is mistiese leringe.  ‘n “Dit” het nie form nie, dit praat nie en het nie ‘n persoonlikheid nie.  
In haar later jare, het Corrie Ten Boom, ‘n boek geskryf van instuksies vir die “eindstryd”.  Sy het die Nazi konsentrasiekampe geken, en sy het geweet hulle sou terugkeer.  Ja, hulle is heidiglik met groot gejuig oppad terug.  Sy het gesê dat tensy ‘n persoon in die Afgesonderde Gees gedoop is en in “tale” praat – die gebedstaal van die Ruach – sal hulle nie in die laaste dae kan oorleef nie.  Ek weet dit is waar.  Wanneer die druk op jou gedagtes geplaas word en emosionele paniek en vrees so hard slaan, sal die enigste gebed wat ons lippe sal kan uiter, die gebed in die gees wees.  Ek weet – Ek was ‘n paar keer al daar – deur die nabye dood aan malaria en van omstandighede wat my gedagtes in trauma afgesluit het. Wanneer die brein afsluit, sal net wat in ons Gees is – Die Woord, die Gees – ons deursien. 
Die gebed van die Ruach sny deur die krag van die vyand in mense en duiwels, en breek deur in oorwinning wanneer niks anders kan nie. Sonder die krag en teenwoordigheid van die Ruach, in die dae wat kom, sal ons nie oorwinning hê nie.  Hy sal ons lei met die hand en ons voetstappe rig.  Hy kan ons in vrede bewaar.  Die gebedstaal breek letterlik deur die vyand se kamp en bring bevryding. 

Let wel:  In I Korintiërs 12:7-11 het ons ‘n lys van nege “gawes” wat die Ruach aan ons gee om vir die Vader se lof te gebruik.  Hulle is die “woord van wysheid”, die “woord van kennis”, spesiale “geloof” vir wonderwerke, gawes van genesings (meervoud), profesie, onderskeiding van geeste, verskeie tale (van mens en engele) en die interpretasie van daardie tale.  Ek het al nege manifestasies (gawes) ondervind.  Omdat ek in die profetiese gebied wandel (In lering en in profesie) is die “woord van kennis” en die “woord van wysheid” en die onderskeiding van geeste my sterkste gawes.  Die “woord” van kennis of wysheid laat ons toe om Sy gedagtes te ken – om te ontvang wat Hy direk aan ons wil sê vir die oomblik.   Die “woord” van kennis gee ons die heidige realiteit.  Meeste van my drome en visioene is in hierdie gebied.  Die “woord” van wysheid gee ons Sy gedagtes oor hoe ons met die heidige en toekomstige realiteite kan deel. 
Ek het hierdie nege gawes letterlik geleef en is versigtig om binne die Skriftelike grense te bly, om die gawes te gebruik.   Daar is misleiding deur die vyand en verwarring as ‘n mens nie binne die grense bly nie. 
Baie mense verwar die gawes, of manifestasies vir die gemeente met wat elke gelowige in die Gees kan doen.  Almal kan profeteer, stig, waarsku (vermaan) en troos, soos gestel in I Korintiërs 14—maar binne grense.  (Sien I Korintiërs 14:26-33). Sha’ul (verkeerd vernoem “Paulus”) sê ons moet hierdie gawe soek. (I Korintiërs 14:1)

In I Korintiërs 12—is “tale” en “die uitleg van tale” gelyk aan profesie.   En in die gemeente, as iemand in ‘n taal praat, moet hulle óf hulle eie uitleg bring of weet dat daar iemand naby is wat akuraat kan interpreteer.  Die gebedstaal sonder uitleg is nie vir die gemeente nie – dit is vir persoonlike gebed of gebed met individue buite die gemeente.  Tale en profesie moet onder noukeurige ondersoek van ander profete wees – om beslissing te maak op reg of verkeerd.  Die gemeente moet orde hê om te verhoed dat elke Janrap en sy maat nie oorneem nie. 
Onthou die “gemeentes” was in huise of klein bymekaarkom plekkies – nie in “kerke” wat deur die Romeine gestig was nie.  Tog moet ons bewus wees dat die “orde” van die Ruach verskeie vorms aanneem.    Dit is nie die orde van die Westerse beskawing nie, of die van ‘n denominasie of pastoor of ouderling nie – dit is Sy orde.  Vir die Ruach kan orde meer as een ding tergelyk beteken, veral as Hy met ‘n paar individue terselfde tyd besig is.   Tog is daar oorweldigende vrede in Sy orde.  

Ek is goed bewus daarvan dat die duiwel ook vervals.  Daar is baie vervalsde dollar note wat in die V.S.A rond sweef, tog weet ek nie van een Amerikaner wat ophou koop in vrees van ‘n vervalsde noot nie.   
“Tale”, genesing, en menige ander kan vervals word.  Mense kan vir die gek gehou word.   Maar, my vriende, as jy die Ruach en Sy Woord ken, dan sal dit baie moeilik wees om jou te flous.  Jy sal sien wat van Hom is, en wat vervals is.  Die engiste manier wat jy ‘n vervalsing kan raaksien is wanneer jy die opregte goed ken.  

Die groep wat sê: ”tale is van die duiwel” is ‘n treurige groep.  Leer die “opregte” ken en geniet Sy Teenwoordigheid! 
Om terug te kom na die noodsaaklikheid om “gevul te word met die Ruach Yahuwah” is hier ‘n getuienis van ‘n bekende sendeling na Sjina, Jonathan Goforth.  Ja, sy van was Goforth.  Hy en sy vrou is geroep deur die Vader na Sjina toe.  Hulle het vir ‘n lang tyd bedien as sendelinge, met baie min of geen resultate nie.  Hulle het nie een persoon vir Yahushua gewen na ‘n paar jaar se aarbeid nie.  Jonathan was veral moedeloos.  Hy is ‘n boek gegee oor Charles Finny, die groot Evangelis in Amerika.

Jonathan wou weet wat Finny se geheim was wat vir hom soveel krag gegee het dat hy bloot in ‘n fabriek kon instap en die mense neer val en begin huil en ween en bekeer sonder dat Finny een woord spreek.  Jonathan het toe vir sy vrou gesê dat hy homself in sy kamer gaan opsluit totdat hy vind wat Finny in die Afgesonderde Gees gevind het.  Sy vrou was baie bekommerd oor hom.  
Hy het omtrent 2 weke in die kamer deurgebring.  Toe hy uitkom het sy gesig gestraal met blydskap en hy het vir sy vrou gesê: “Ek het Finny se geheim ontdek – dit is die doop in die Afgesonderde Gees”.  Jonathan het uitbeweeg en gepreek en het ‘n paar honderd mense getrek om hom to hoor vir sy eerste preek vandat hy radikaal verander is deur die doop in die Afgesonderde Gees.  Die eerste keer toe hy onder die krag van die Afgesonderde Gees gepreek het, het honderde tot bekering gekom. Dit is waaroor Handelinge 1:8 gaan.  

Ek gaan nou vir julle my getuienis gee.  Ek het klaar vertel van die ondervinding wat ek op vuur jaarige ouderdom gehad het.  Op 13e Mei, 1951, op die ouderdom van 6 ½ het ek my publieke bevestiging van my geloof in die aanddiens van ‘n Baptiste Kerk in La Habra, Kalifornië gegee.  My ma het vertel dat ek gejubbel het.  ‘n Ouderling het vir my ‘n “besluit kaartjie” gegee om te teken.  Ek het hom gesê ek wil nie ‘n besluit kaartjie teken nie, ek wil na die gebedskamer toe gaan en bid om Yahushua te ontvang. 

Op die ouderdom van 9 het ek vir kinders gepreek in die Mexikaanse Baptiste Kerk in La Habra.  Ek het siele gewen op die ouderdom van 6 en het ‘n passie vir die evangelie gehad van daardie ouderdom af. Ek was baie ernstig oor die waarheid.  As ek my pastoor of jeug pastoor of enigiemand onskriftelik gehoor praat het, was ek in hulle gesig gewees om die Woord te beskerm.  Op ouderdom van 17, het Hy my na Sjina en die hele wêreld geroep.  Ek het by die BIOLA Universiteit studeer as sendeling – ‘n Evangeliese Universiteit in Kalifornië. My hele lewe was toegewy aan die bediening.  Maar, ek was ook die christelike “taal” en “denke” geleer.  Ek het van dit verwerp omdat ek agter gekom het dat dit onwaar was. Dit was na BIOLA dat Hy radikaal gewerk het aan my om godsdiens uit my te verwyder.    

Ek het nog altyd in swart en wit gesien – wat reg is en wat verkeerd is.   Daar was dinge wat my van vroeg af gepla het, waarvoor ek vandag antwoorde het.  
My pastoor het gesê dat die dinge in die boek van Handelinge nie meer van toepassing is nie.  Ek het geweet hy lieg maar ek het nie geweet hoe om by die waarheid uit te kom nie.    Ek het in ‘n Baptistiese Denominasie wêreld gewoon.   Ek het baie keer opgestaan teen dinge wat nie reg in die kerk was nie.  Ons jeuggroep was op ‘n tyd na die Baptiste Seminarie toe.  Die man wat ons klas gelei het, het ons vertel hoe die Bybel van mites en stories opgemaak is.
Ek is na die Direkteur van die Seminarie toe en die man het sy werk verloor. 

Ek het met die kinders in die kerk wat notas geskryf en gepraat het, en nogals reg langs hulle ouers gesit het, geraas en gesê om stil te bly en te luister.  
Ek het dinge gesien wat ander nie gesien het nie.  En nogsteeds. Daai tyd, sowel as nou, wanneer ek vir mense vertel het wat ek sien, was ek as ‘n kritiese, liefdelose persoon, gestempel, omdat die gees van die wêreld vrye teuels in my kerk gehad het.   Soos my pa, het ek saam met die Ruach as my nabye metgesel grootgeword.  My pa het my van die Ruach geleer.  Hy het ‘n sterk toewyding en liefde vir die Ruach en vir Israel gehad. Wanneer mense ‘n liefde vir Israel het, moet jy weet dat die Ruach met hulle ewige gees besig is.  Hy is besig om hulle “huis toe” na Sy land te trek. 
Hier is my persoonlike getuienis oor hoe my dierbare Vriend, die Ruach Yahuwah, my lewe bo my grootste verwagtinge vergroot het. 
Ek het een aand in November 1966, nadat ek met Kollege klaar gemaak het, gepreek en evangelisasie op die strate van Los Angeles gedoen.  Vanaf die 1950’s het ek programe op T.V. gekyk waar mense wedergebore is, en ook deur die krag van Elohiem genesing ontvang het.  Ek het ook geweet dat dit wat die kerk gesê het, amper 2,000 jaar terug uitgesterf het, nooit gesterf het nie, maar dat Sy krag om ‘n impak op ons lewens te maak nog van toepassing is.  Van die studente en selfs professore by BIOLA het die genesing en bevryding deur die krag van Elohiem gespot.  Dit het my kwaad gemaak omdat ek in my gees geweet het dat Hy dieselfde “gister, vandag en vir altyd” is. 
Daardie aand in November het ‘n dierbare paartjie, wat stil van geaardheid was, my genader.  Hulle was op pad na hulle blyplek by Life Bible kollege naby.  Hulle het my gevra of ek al ooit gedoop in die Afgesonderde Gees is.  Ek het gesê: “NEE”.  Hulle het my genooi vir gebed na hulle woonstel indien ek belang sou stel om die Afgesonderde Gees te ontvang.  Die volgende week het ek na hulle toe gegaan.  Ek was ‘n klein Baptiste meisie met ‘n kop vol kennis van die Woord.  Ek was ‘n “A” student in Bybel.  Ek kon preek en lering gee aan kleuters en groot mense.  Ek was op die sendelingveld in Mexiko en die Navajo Indiaan kampe. Ek het ‘n persoonlike verhouding met die Ruach gehad – Iemand wat ek met ervaring geken het, maar ek het Hom nie as Yahuwah die Elohiem van Israel geken nie – dit het eers later gekom.  Ek het geweet wat Hy in staat was om te doen uit die boek van Handelinge, maar het dit nooit ervaar nie.  Ek het by hulle bank geknieël. 
Ek het my kop in my hande gehou en gebid:  “Afgesonderde Gees ek wil Jou hê – maar moet my asseblief nie bang maak nie.”  Ja, ek het dit net so gesê, met die klem op “asseblief”.  Ek bid geen godsdienstige gebede nie!  Die jong vrou het haar hande op my rug geplaas.  Ek kan nie eers onthou dat sy gebid het nie, alhoewel ek seker is sy in tale gebid het, maar ek het niks gehoor nie.  Skielik het ek verskriklik warm gekry –vreeslike hitte, veral op my voorkop.   Toe het my liggaam saggies begin vibreer.  Ek was geïrriteerd en het gewonder:  “Wat doen sy?  Hoekom skud sy my so?”  Toe die gedagte deur my kop skiet, het ek dadelik besef dat dit nie sy was nie, maar die Afgesonderde Gees.   Ek het twee snaakse woorde in my kop gehoor en dit is al.  Ons het ‘n bietjie gesels en ek is huis toe.  Ek het geweet iets het gebeur, maar ek het nie geweet wat nie.  Ek het anders gevoel.  

Daardie nag het ek ‘n droom ontvang van die Vader.  In die droom het Satan gekom om my dood te maak.  Ek het die twee nuwe woorde gebruik en hy het terug gestaan.  Maar, hy het weer ‘n keer probeer en ek het weer die twee woorde gebruik en hy het weer terug gestaan.  Die derde keer het hy baie sterk op my afgekom.  Ek het die twee woorde opgetel, wat ‘n spies in my hande geword het, en ek het gehardloop na hom toe met die woorde in die vorm van ‘n wapen en hy het in vrees weggehardloop.  Die volgende oggend was ek so met blydskap gevul, soos ek nog nooit tevore gehad het nie.  Ek moes van vooraf die hele Skrif lees sonder my Baptiste brille op.  Die hele Woord het nuut geword.  Ook het die vrug van die wedergebore gees sterker geword.  Die teenwoordigheid van die Ruach het vermenigvuldig tot die punt waar Hy vir my begin dinge wys het en met my gepraat het.  Ek het besoeke gekry van Satan se magte en kragtige manifestasies van die Ruach teen hulle. 
Ek het die gawes van I Korintiërs 12: 4-11 begin manifesteer. Ek is van ‘n skaam intellektuele Baptis verander in iemand wat passievolle liefde vir my Elohiem betoon het, met ‘n selfversekerheid wat ek nog nooit tevore geken het nie.  Hy het Self begin om my op te lei soos Yahushua die disipels opgelei het om Hom te volg.  

‘n Kort rukkie later was ek ontsteld omdat ek net die twee woorde ontvang het van my doop in Hom.  Ek het op die bed gelê en ‘n boek uit die 1960s oor die doop in die Afgesonderde Gees gelees.  Skielik het Sy Teenwoordigheid oor my gekom.  Ek het regop gesit op die kant van die bed en het vlot begin spreek in ‘n gebedstaal—duidelik en perfek.  Hy het vir my ‘n paar tale gegee, maar hierdie een wat Hy vir my gegee het is van die begin af saam met my. 

Satan kan nie die Ruach se gebedstaal, die “tale van engele”, verstaan nie.  
Hy is kwaad omdat hy nie die Ruach se gebede deur ons kan blok nie.  Dit is hoekom hy so ‘n bespotting van hierdie spesiale “gawe” maak.  Ek besef dat “tale” die enigste gawe van die Ruach is wat nie in die TeNaK bespreek word nie, tog is dit duidelik en perfek beskryf in Jesaja 28:11-12.  Dit is werklik “Hy wat aan hulle gesê het: Dit is die rus, gee rus aan die vermoeides, en dit is die verkwikking.” Ek voel baie jammer vir die twyfelaars omdat hulle oorgegee is aan hulle eie natuurlike redenasie en die teologie wat hulle gekry het deurdat hulle na ander geluister het en hulle eie opinies gevolg het.  Hulle ken Hom nie; hulle ken nie Sy stem nie en hulle verbeur die mooiheid van Sy Teenwoordigheid in hul lewens.   

I Korintiërs 2:12-14: “Ons het ewenwel nie die gees van die wêreld ontvang nie, maar die Gees wat uit Elohiem is, sodat ons kan weet wat Elohiem ons uit genade geskenk het.  Daarvan spreek ons ook, nie met woorde wat die menslike wysheid leer nie, maar met dié wat die Afgesonderde Gees leer, sodat ons geestelike dinge met geestelike vergelyk. Maar die natuurlike mens neem die dinge van die Gees van Elohiem nie aan nie; want dit is vir hom dwaasheid, en hy kan dit nie verstaan nie, omdat dit geestelik beoordeel word”.

Ek voel ook jammer vir die naïwe liggelowiges wat buite Sy Verbond stap en Hom ook nie ken nie.  Daar is baie, nie almal nie, wat in die agterdogtige “charismatiese hernuwing” van die 1960’s verlei is in ‘n emosionele ervaring in en niks daaruit gekry het nie.  Die vrugte in die lewens van mense is wat bewys wie in beheer is.  Baie Katolieke, byvoorbeeld, nadat hulle kamstig die “Heilige Gees” ontvang het is reguit terug na hulle Maria aanbidding toe en het dieper in die Katolieke geloof teruggeval.  Weet dit:  Die Ruach skei ons van wat onrein voor Yahuwah is.  Hy lei ons UIT die wetteloosheid en heidense praktyke uit.  As ‘n persoon werklik die Ruach ontvang het, kan hulle nie in dit wat nie van die Vader af is, bly nie! 

As ‘n persoon angstig, beheer wil uitoefen, gefrustreerd, gulsig, ambisieus, hulle eie agenda druk, insluitend hulle godsdiens, moet jy weet dat die Ruach nie in beheer is nie – hulle is. 
Wannner die Ruach ons vul, het ons vrede.   Handelinge 4:29-31: Die gebed van disipels wat onder vervolging was: “En nou, Here, let op hulle dreigemente en gee aan u diensknegte om met alle vrymoedigheid u woord te spreek, deurdat U u hand uitstrek tot genesing, en tekens en wonders deur die Naam van u Afgesonderde Kind Yahushua plaasvind. En toe hulle gebid het, is die plek geskud waar hulle saam was, en hulle is almal vervul met die Afgesonderde Gees en het die woord van Elohiem met vrymoedigheid gespreek.”
Dit is die vrug van die wat werklik met Sy Gees gevul is.  Hulle gebed is dat hulle Sy Woord mag spreek en vir Sy onthalwe kan beweeg.  Die wat werklik gevul is en gesalf is met Yahuwah se Gees is passievol verlief op Sy Woord – hulle is gehoorsaam daaraan, hulle studeer dit, hulle klou vas aan dit en hulle beskerm dit.    Daar is baie, ek weet, wat sê hulle het die “Afgesonderde Gees” en tog is hulle lewens vol rumoer en hulle persoonlikheid is met self gevul.  Wanneer Hy in beheer is, is daar vrede.  
Ons het hierdie vermanings: “Wandel deur die Gees, dan sal julle nooit die begeerlikheid van die vlees volbring nie” (Galasiërs 5:16) 

“Moenie dwaal nie; Elohiem laat Hom nie bespot nie; want net wat die mens saai, dit sal hy ook maai. Hy wat in sy vlees saai, sal uit die vlees verderf maai; maar hy wat in die Gees saai, sal uit die Gees die ewige lewe maai.” (Galasiërs 6:7-8)   

Hoe weet ons dat ons in die Messias is? Romeine 8:14-16: “Want almal wat deur die Gees van Elohiem gelei word, dié is kinders van Elohiem.  Want julle het nie ontvang ‘n gees van slawerny om weer te vrees nie, maar julle het ontvang die Gees van aanneming tot kinders, deur wie ons roep: Abba, Vader! Die Gees self getuig saam met ons gees dat ons kinders van Elohiem is.” 
Wat is jou versekering van die ewige lewe as jy nie die innnerlike getuienis van die Gees het nie?  Hy is die Een wat saam met dié stap wat gered is – as die “Helper” – die “paraclete” (Grieks: “die Een wat langsaan stap om te help”).  

In November 1966, 2:00VM en hoog swanger met my oudste dogter, was ek op die strate van Los Angeles se “skid row”.  Nadat ek die krag van die Gees gekry het, was ek vreesloos in my bediening op die strate van Los Angeles.  Daardie aand het ‘n bende my omsingel en gevra:  “Wat gebruik jy?”  Hulle het bedoel:  Watter dwelms neem jy?  Hulle het vir my gesê my oë skyn.  Ek het hulle geantwoord:  “Ek is  verslaaf op Jesus”.   Hulle het in verwondering gesê:  “Ons het al daarvan gehoor.”  Ek het al tussen motorfiets bendes gepreek en as iemand my probeer seer maak, het hulle my beskerm.  Dit was in Long Beach, Kalifornië.  Ek het Hell’s Angels gehad wat my beskerm het.  Ek het later vriende geword met ‘n paar wedergeborenes van die Hell’s Angels.  Een van hulle was so boosaardig dat die Los Angeles Polisie bang vir hom was.  Nadat Teddy Medina tot bekering gekom het en met die Gees gevul is, het hy so mak soos ‘n lammetjie geword.  Toe Gary Dix tot bekering kom, is hy dadelik bevry van dwelm verslaafdheid.  Sy vrou, Sharon, het dertien kinders gehad van verskeie mans.  Sy was so gewelddadig dat die Staat van Kalifornië haar kinders van haar af weggeneem het.  Toe sy tot bekering kom en gevul is met die Ruach Yahuwah, het die staat hulle almal vir haar terug gegee as gevolg van haar voorbeeldige lewe as ‘n “nuwe skepping” in die Messias.  Ek onthou ‘n besoek na haar waar sy brood gebak het.  Dit was vroegoggend.    Ek het haar gevra hoekom sy so vroeg al op is en besig om te bak.  Sy het gesê dat sy soveel tyd gemors het om die duiwel te dien, dat sy nou ‘n regte huis vir haar kinders wou skep.  Ons besef nie hoe kragtig ons Vader se liefde teenoor die wat hulpeloos sonder Hom is nie.  
Ek het gesien hoe Hy kos vermeerder, in Kenya.  Ek het by ‘n sendeling in Kisumu gebly.  Een oggend het sy vir die kok gesê om vier stukke tilapia, slaai, ‘n bak mielies en brood rolletjies vir die vier van ons vir aandete te maak.  Ons is toe uit.  Later die aand het sy vyftien mense, insluitend die pastoor en sy vrou genooi vir ete.  Sy het die kok teruggeroep maar hy was alreeds huis toe.   Die negentien van ons het voor kos vir vier mense gestaan.  Hulle het my gevra om te bid.  Ek het gebid dat Abba die kos sal vermeerder.  Ek het gestaan en kyk hoe ons almal terug gegaan het vir ‘n tweede en ‘n derde bord kos en daar was nog kos oor!  Interessant:  Die hoofmaal wat Hy in Kenya vermeerder het was Tilapia.  Tilapia was die vis wat blykbaar deur Yahushua gebraai was na Sy opstanding (Johannes 21) omdat dit volop in die See van Galiléa is.   
Daarom, glo ek, Hy het alreeds ondervinding gehad in die vermenigvulding van Tilapia. (glimlag) 
Messias Yahushua het nie verander nie!  Net die mens se geloof het verander.  As jy eerste eeu se geloof het vriend, gaan jy eerste eeu se wonderwerke kry!  Ek het skeppings wonderwerke gesien.  Een het met my gebeur anders het ek nie vandag kon loop nie.  Die Ruach antwoord vandag nog op geloof.  Ek het vibrasies in my linker been gevoel.  Hy het letterlik my heupe en my bene buitewaards gedraai sodat ek reguit kon stap en op my maag lê met my bene reguit vir die eerste keer in my lewe.  Ons sien Hom nie as Elohiem nie, ons sien Hom deur teologiese oë.  Mense wat my geken het net voor die gebeurtenis het net gestaan in bewondering.  Ons moet Hom nie beperk nie.
Johannes 11:40: Voor Lazarus uit die dood opgewek is sê Yahushua vir Martha:  “Het Ek nie vir jou gesê, as jy glo, sal jy die heerlikheid van Elohiem sien nie?”   
Jeremia 32:17 en 27: “Ag, Yahuwah kyk, U het die hemel en die aarde gemaak deur u grote krag en deur U uitgestrekte arm; geen ding is vir U te wonderbaar nie.”  “Kyk, Ek is Yahuwah, die Elohiem van alle vlees; sou enige ding vir My te wonderbaar wees? 
Yahuwah beperk Homself by Sy Woord.  Om in geloof te wandel is een prinsiep baie noodsaaklik:  Tensy Hy Sy wil aan ons spreek, vir ons, moet ons nie net aanneem dat iets ons s’n is, sommer omdat ons dit wil hê nie.  Geloof is alleenlik op wat Hy in Sy Woord sê gebasseer, soos deur Hom geïnterpreteer en nie ons nie – en aan ons persoonlik in ons wedergebore gees.  Hy praat met ons in ons wedergebore gees, nie in ons vlugtige siel nie – die denke, emosies wat met die natuurlike wêreld kontak maak deur die vyf sintuie wat die vlak van die sonde neigende natuur en vleeslike welluste is.  
Yahuwah word nie met die “noem dit en vat dit” beweging gemanipuleer nie.  Hy gaan nie iemand eer wat ‘n Bybel vers 100 keer kwoteer om iets te kry wat hulle wil hê nie.  Hy antwoord ons wanneer ons aan Hom toegee en gehoorsaam is, met ‘n houding altyd van: “U wil geskied”. 
Daar is ‘n groot verskil tussen verwaandheid en geloof.  Wanneer die Vader vir my sê iets is myne dan beaam ek:  “Dit is myne!”  Dan bring Hy die antwoord.  Daar is baie mense met gulsige harte, wat afgodsdienaars in hulle harte is, wat probeer gryp en in New Age lering wat die “voorspoed boodskap” is, beland.   Dit is niks meer as ‘n verskeilde voorstelling van die “Ek is Elohiem” denkwyse nie.  Dit is waar ons duidelik die gawe van die “onderskeiding van geeste” nodig het! 
Deur hierdie gawe leer ons om onderskeid te maak tussen die Vader se stem, die menslike gees en die gees van die demoniese gebied. As ons, ons eie redenasie volg, kan die vyand wat baie subtiel is, ons mislei.  Ons kan dalk dink ons doen reg, maar ons word deur leuens mislei. 
Die klassieke voorbeeld is in Genesis 3—die verleiding van Eva se gedagtes.  Sy was so subtiel gelei na ‘n rampspoedige einde omdat SY NIE ONDERSKEID KON MAAK TUSSEN DIE REBELSE NATUUR VAN DIE EEN WAT MET HAAR PRAAT NIE! Dink daaroor.  Sy het gedink hy lyk te wonderlik – die “engel van die lig” – en omdat sy die uiterlike beeldskoonheid vertrou het, was sy mislei tot haar eie nadeel.  Dit is so tipies van naïwe mense wat hulle vertroue op wat goed lyk, goed klink en goed voel stel.  Hulle onderskei nie wie dit is wat met hulle praat nie, en word dus binne lusiferiese doktrines ingelei wat hulle sal vernietig.   Op hierdie tydstip is die misleiding en leuens van demone op die aarde tot so hoë mate dat as die Ruach ons nie sê wat reg en verkeerd is nie, die kanse goed is dat ons in misleiding sal val, selfs die “groot misleiding” wat groot skaalse geloofsversaking gaan veroorsaak--II Tessalonisense 2:8-12.

Hy moet deur geloof ontvang word.  Dit is ‘n kinderlike geloof wat versaak dat Hy kom.  Hy wil nie binne intellektuele hoogmoed woon nie, ‘n persoon wat wil ontleed en stry en alles met hulle verstand verstaan voordat hulle Hom toelaat om in te kom nie.  Hy is nie ‘n bedelaar nie.  Hy gaan nie bedel om ingelaat te word nie.  Hy sal nie deur die mens beheer word nie! 
Hy lei die Bruid na die Bruidegom.  Daarom bring Hy die twee bymekaar met Shabbat vir hulle “afspraak” op hulle spesiale dag.  
Van die aand van die sesde dag tot die aand van die sewende dag, bring die Ruach die Bruid en die Bruidegom bymekaar uit.  

Die Ruach berei die Bruid voor.  Hy is ook baie beskermend teenoor die Bruid.  Sonder totale afhanklikheid op Hom, kan die Bruid nie voorberei wees vir haar Bruidegom nie!!  In die dae wat kom, tensy daar nie ‘n intieme verhouding met Yahuwah deur Sy Ruach is nie, sal daar bitter min hoop wees vir oorlewing of oorwinning.  Die wat “volhard tot die einde” sal gered word.  Daar is geen manier om te volhard of oorwin sonder die leiding en krag van die Ruach ha Kodesh nie.    
Doen jou eie studie op Openbaring 2 en 3.  Sewe maal sê Hy: “Hoor wat die Gees aan die gemeentes sê”.   Hoe praat die Ruach met die gemeentes?  Hy praat deur Sy Apostels en Profete, Sy mense wat Hom hoor – die leraars wat in Sy Woord en teenwoordigheid bly – die pastore wat Hom ken – die evangeliste wat Hom ken.  Hy wil met die gemeentes van vandag praat!   Hy wil met jou praat!  
Toe ek in Tanzania was, die eerste keer, was ek in ‘n Pastoor se huis besig om te sterf van malaria.  Ek het die laaste stadium voor die dood bereik, en het dertien van die vyftien simptome gehad.  Ek het saam met my Afrika Direkteur van my Koörperasie gekom om vir 25 vergaderings te preek.   Tog kon ek nie eers my eie naam onthou nie.  In daardie toestand het ek Sy teenwoordigheid oor my gevoel kom, en ek het Skrif gekwoteer uit my gees. Die mense was bang dat ek sou sterf.  Hulle het vir my gevas en gebid.  In die finale stadium van die siekte was ek so swak dat ek glad nie kon opsit nie.  Maar, ek het gevra om na die kerk geneem te word, en met kussings regop gelaat sit word sodat ek kan preek.  Ek kon nie eers vir 30 sekondes opsit nie en kon ook nie eers ‘n behoorlike sin aanmekaar sit nie.  Ek het vir 3 afsonderlike vergaderings oor ‘n tydperk van 2 dae, vir 2 ure in elke vergadering gepreek. Die manier wat ek dit gedoen het is om toe te laat dat die Ruach vir my sê wat ek moet sê.  Ek het dit gesê en die pastoor het dit vertaal.  Dit het so vinnig gebeur dat ek vuurig gepreek het sonder dat ek op my eie naam kon konsentreer.  Die mense en die pastore was verbaas om hierdie sterwende wit vrou te sien preek met sulke autoriteit van die Woord, sonder notas.  Maar dit was Sy autoriteit.    

Met ‘n ander geleentheid, terwyl ek oor ‘n onderwerp praat, begin die Ruach in my gees te praat.  Hy het vir my openbaring kennis gegee op die onderwerp wat my brein nooit so kon dink het nie.  Ek het nie gestop nie, maar het geluister met die “gedagtes van die gees.”  Ons wedergebore gees het gedagtes wat apart is van die siel se gedagtes.  Ek het voortgegaan en sonder ophou het ek die openbaring wat die Gees in my gees geplant het herhaal.  Die mense was wild met opgewondenheid.     

Hierdie is net twee voorbeelde om vir julle te wys dat sonder die Ruach in jou gees, wanneer die verstand afsluit, jy Hom nie kan hoor nie. Hoe gaan jy jou afleiding oorkom wanneer jou gedagtes afgelei word - verstandelik of emosioneel - en Hy nie in jou gees is nie? 
My jongste dogter is wedergebore en gedoop in die Ruach op die ouderdom van 5.  Sy het kragtig beweeg in geestelike oorlogvoering teen die duiwel.  Toe sy 8 word het sy baie van haar vriende tot bekering gebring.  Toe sy 11 was het ons in Saltillo, Mexiko bedien.  Sy het mense tot bekering gelei, maar het ook in wonderwerke en genesing beweeg.  Daar was ‘n seuntjie wat in ‘n motorongeluk betrokke was.  Hy was asgevolg van die ongeluk, ‘n kreupel en het n gat in die long gehad.  Hy het gehuig na sy asem.  Darlena het eerstens vir sy ma gebid om tot bekering te kom.  Toe bid sy vir die seun.  Vyftien minute later het die sendeling in opgewondenheid my kom sê dat hy die seun na die parkeer area geneem het na Darlena se gebed en die seun het rond gehardloop, totaal genees in alle opsigte.   Dit was wonderlik om die lang lyn voor Darlena te sien soos wat die ouers hulle kinders na haar toe gebring het vir gebed.  
My seun het ook kragtig begin beweeg in geestelike oorlogvoering nadat hy gedoop is in die Ruach ha Kodesh.  Een aand het ek ‘n verskriklike migraine hoofpyn gehad.  Ek het ‘n geskiedenis gehad van migraines, so erg dat ek altyd moes gaan na die noodgevalle vir medikasie - wat in elkgeval nooit gehelp het nie.  

My seun het geestelike oorlogvoering gedoen teen die vyand oor my.  Ek het gevoel hoe daar omtrent 4 – 5 din kloue, uit die boonste deel van my kop uitgetrek word.  Hitte van die Ruach het reg deur my gevloei.  Ek het van daardie bed opgestaan, totaal en al genees, en ek het sedertien nog nooit weer ‘n migraine hoofpyn gehad nie. 

‘n Paar jaar terug het ek ‘n rugwerwel gehad wat geskyf het in my rug.  ‘n Senuwee agter my linker oog was geknyp en my hele kop was in erge pyn gedompel.  Ek het gesê:  “Afgesonderde Gees, help my.  As U my nie help nie, sal ek na die noodgevalle toe moet gaan by die hospitaal”. Ek het onmiddelik ‘n man se hand gesien – amper deurskynend – na my kop beweeg.  Soos wat die hand deur die linker kant van my kop gegaan het was die pyn onmiddelik weg.  My vriende, weet asseblief dat Hy persoonlik is!   

Wanneer ons wedergebore is, ontvang ons “’n mate van geloof” (Romeine 12:3).  Maar, soos gesê word in I Korintiërs 12:9, sien ons dat een van die gawes van die gees “genadegawe van geloof” is.  Hierdie kragtige gawe gaan die logika en redenasie van die verstand te bowe.  Wanneer dit op ‘n persoon kom, is ‘n wonderwerk in wording.  Ek het hierdie ervaar vir die wonderwerking van genesing.  Daar moet dadelik aksie geneem word sonder ‘n tweede gedagte, anders verlaat die “genadegawe”. 
In Markus 5, het die owerste van die sinagoge na die Messias gekom.  Hy vra Messias om na sy huis te kom want sy dogter lê op sterwe.  Messias begin stap na sy huis, maar intussen genees hy ‘n vrou wat vir baie jare siek was.  Soos wat hulle aanstap na die huis toe, kom die dienskneg en vertel die owerste dat sy dogter oorlede is.  Die natuurlike verstand sou afsluit – dit sou hoop verloor en dink alles is verby.  Maar die Messias maak ‘n wonderbaarlike stelling in Markus 5:36: “Moenie vrees nie; glo net”.  Die Messias het na die man se huis gegaan en sy dogter uit die dood opgewek. 
Dit is hoekom die Messias vir ons sê dat ons soos klein kindertjies moet word om in die Koninkryk in te kom.  Die Ruach is lief daarvoor om saam met ons te wees.   Maar, Hy verwag van ons om Hom in eenvoudige, kinderlike geloof te ontvang. 

Ek het Joyce Still, ‘n vrou wat vir my gebid het vir dramatiese genesing in my rug, gehoor ‘n storie vertel wat ek aan julle wil oorvertel.  Haar vriendin se dogter was op sterwe met leukemie.  Sy het ‘n “woord” gekry van die Vader dat haar dogter sou lewe.  Sy het Joyce gevra om saam met haar te staan in gebed vir haar dogter se volkome genesing.  Joyce het ingestem.  Toe kry Joyce ‘n oproep.  Haar vriendin sê:  “Joyce, glo jy nog dat my dogter genees sal wees?  Staan jy nog saam met my?”  Natuurlik het Joyce geantwoord:  “Ja”.  Toe sê haar vriendin, “My dogter het so pas, 20 minute terug, gesterf.”  Sy vra of Joyce na die hospitaal sal kom. 

Hulle het saam in gebed gegaan, en die Vader herinner dat Hy gesê het dat die dogter sou leef.  Teen dié tyd was die dogter al oor ‘n uur dood.  Toe hulle bid, het die dogter opgesit – totaal genees. 

Wil jy hierdie wonderlike Ruach ken Wie Yahuwah is?  Wil jy die Messias ken wat gesterf het en opgestaan het sodat ons Hom in ons binneste mag hê?  Albei kan ontvang word – deur geloof. Messias het gekom om ons voor die Vader te regverdig.  Die Gees kom om ons vir die Vader af te sonder.  

Smith Wigglesworth, die bekende evangelis wat in genesings wonderwerke beweeg het, het die wonderwerke onder hierdie spesiale gawe van geloof wat in I Korintiërs 12 genoem word, gedoen.  Hy het op een geleentheid ‘n krepele kind reg oor die kamer gegooi asgevolg van die krag van daardie geloof wat oor hom gekom het.  Die kind het begin hardloop toe hy grond vat.  Dit is nie daaglikse geloof wat ons in leef elke dag nie, maar in die toekoms, in tyd van krisis, gaan hierdie gawe ons deur sien na oorwinning toe.  

Let wel:  Ons moet altyd bewus wees dat ons GEEN autoriteit het om enigiets te sê sonder Sy wil, Sy Woord, Sy weë of om in iemand se lewe in te meng tensy Hy vir ons Sy autoriteit gee nie.  Ons moet nie self autoriteit neem nie, want ons loop dalk in gevaarlike water – en is onwetlik. Ons moet net in totale nederigheid, onderdanigheid en gehoorsaamheid in Sy autoriteit handel!  
As iemand probeer doen het wat Smith Wigglesworth gedoen het sonder Sy autoriteit, kon die seun óf krepel óf dood gewees het.
Met een geleentheid het hulle vir hom ‘n man gebring wat ‘n hart aanval kry.  Smith het sy hand in ‘n vuis gebal en het ‘n hou onder die man se hart gegee.  Die man het opgesit, genees.  Maar, Smith het in “spesiale geloof” beweeg en nie in sy eie krag nie—anders sou hy die man dood gemaak het. 

Messias het gesê: “Voorwaar, voorwaar Ek sê vir julle, wie in My glo—die werke wat Ek doen, sal hy ook doen; en hy sal groter werke doen as dit, omdat Ek na my Vader gaan.”-Johannes 14:12 
Die werke van die Apostels en tot vandag toe is veel meer in getal, maar ook veel meer in die wonderbaarlike.  Die opwek van die dood nadat die persoon al ‘n paar dae dood is het al oor en oor in die laaste paar jaar gebeur.   Mense sonder oogballe, het oë en sig gekry, die doof hoor, die verlamdes loop.  Ek sal nooit vergeet toe ek vir ‘n dowe vrou bid in Afrika nie.  Ek het vir haar gebid, en toe gaan sit op die platform aangesien ek sou preek.  Ek het haar dopgehou.  Die uitdrukking op haar gesig was een van verbasing.  Sy het begin hoor.  Sy het opgehardloop en haarself oor my skoot gegooi en begin huil.  Kan die lewe beter as dit wees?  

Die Ruach is nie ‘n sensasie jagter nie.  Tog, wanneer hy manifesteer, soos toe Hy Lazarus uit die dood uit opgewek het, is Sy autoriteit en krag baie sigbaar deur die bevel van die Messias.   Die Messias het net gedoen wat die Vader vir Hom sê om te doen, dus was die Vader se autoriteit agter Hom die heel tyd – en Sy Gees het beweeg om die werke te doen wat die Vader as belangrik beskou het. 

In hierdie laaste dae, is die Ruach besig om ‘n klein oorblyfself van afgesonderdes op te lei om totaal en al gehoorsaam aan Hom te wees, sodat Hy Sy diensknegte kan vertrou om nie aandag aan hulself te trek nie.  

Die Messias het deur die krag van die Ruach ons demone uitgedryf en uit die dood opgewek.  Die Ruach het die Messias opgewek uit die dode, so hoekom nie ander nie?  

Hy het nie gestop omdat die kerk gesê het Hy het gestop nie.  Tog weet ek daar is vervalsings daar buite – die wat in demoniese kragte beweeg en selfs ‘n paar wonderwerke en wonders doen en groot geld inraap.  
Ek weet dat wonderwerke en tekens en wonders nie nagejaag moet word nie.   Daar is baie wat dit doen – agter mense aanhardloop wat sensasie jagters is.  Ons dank Hom vir Sy wonderwerke, genesings, bevryding, tekens en wonders.  Maar ons lewe nie deur hulle nie.  Ons lewe deur geloof.  Geloof is die leefstyl van die gelowige.
Geloof is nie aan ons gegee sodat ons vir onsself kan versamel nie- maar om te klim en die Lam te volg waar Hy ookal gaan (Openbaring 14).  Dit is sodat ons Hom kan ken.   

Openbaring 13 vertel ons dat die valse profeet die wêreld met “tekens en wonders” gaan mislei.  Tog, openbaar hulle vrug, hulle harte.  Tog het die Ruach nie Sy manifestasies gestop net omdat die duiwel probeer om Hom na te boots nie.  Het Moses gestop omdat die towenaars Yahuwah se wonderwerke nageboots het?  Natuurlik nie… Soos ek gesê het, die twyfelaars verloor.  Die naïwes word mislei.  Ken die Woord, en Sy geaardheid en jy sal onderskeiding hê. 

‘n Kolonel in die Lugmag het ‘n gekrimpde been gehad.  Dit was ‘n paar duim korter as die ander been en hy het ‘n opgeboude skoen gedra.  Hy het ons gebedsklas in Ft. Worth bygewoon.  Ek het gesien hoe sy been groei om dieselfde lengte as die ander te word.  Hy het uitgestap met een skoen aan en die ander af.  Hy het die volgende week teruggekom om vir ons te vertel hy vir die eerste keer in nege jaar op ‘n staptoer kon gaan en normal loop en hy wou kom om lof en eer aan Elohiem te gee.  
In die plae van Egipte, sien ons dat die towenaars die wonderwerke van Yahuwah tot en met ‘n punt kon naboots en toe sê die towenaars:  “dit is die vinger van Elohim”.  (Eksodus 8:18-19) Die duiwel kan genesing en selfs ‘n paar wonderwerke naboots, maar die vrug van die genesing of wonderwerk is nie dieselfde as die resultate van die wonderwerke van Yahuwah nie.  
Let wel:  Die duiwel se genesing hou nie lank nie – dit hou vir so lank as wat dit vat om die persoon te verlei binne in die duiwel se koninkryk in.  

Ek het op ‘n dag baie kwaad geword dat ‘n vriend van my ‘n skeel oog gehad het wat na die binnekant toe getrek het as hy moeg word.  Onder “spesiale geloof” wat oor my gekom het, het ek sy kop tussen my hande gegryp en die oog beveel om terug te skyf na die middel van die oog toe en nooit weer te kruis nie. Ek het gekyk hoe die oog na die middel toe beweeg en dit het nooit weer gekruis nie.  

My vriende, in die vreeslike dae wat kom – die dae van paniek – die dae van soveel vrees dat daar baie sal wees wat selfmoord pleeg – sal ‘n persoon oorgelaat word aan sy eie redenasie denke en glo my, in trauma sluit die verstand af, wanneer jy die vermoë van die Ruach en Sy krag nie het nie.  Ons moet leer om Hom in ons gees te hoor. 
Wat ‘n wonderlike fees is Sha’vu’ot nie! Ek is lief daarvoor om by die Muur van die Ou Stad in Jerusalem vir die opening en sluiting van die Fees te wees.  Die mense dans, en juig en sing en roep op Messias en vir die Afgesonderde Gees om te kom.   Ek hou daarvan om saam met hulle te wees en vir Messias Yahushua te roep om te kom. 

In Handelinge 2, het dieselfde Ruach as in Eksodus 19 en 20 wat die Torah met Sy vinger op klip tafels geskryf het (Eksodus 31:18), gekom na die gelowiges en die Torah in hulle hart van vlees geskryf.  
In Lukas 11:20 noem die Messias, die Ruach: “die vinger van Elohiem”.
Op die oggend van Sha’vu’ot, 9:00VM, vergader die Jode by die simboliese “graf van Dawid”, omdat hulle sê dat Koning Dawid gebore en gesterf het op Sha’vu’ot.  Wanneer die dag van Pinkster, dus tot in voleinding kom in die moderne tyd, dans, juig en verkondig hulle die Woord en roep hulle die Ruach ha Kodesh en die Messias om te kom.  
Sha’vu’ot is ook ‘n prentjie van die restorasie van die “Tabernakel van Dawid”.  (Amos 9:11 en Handelinge 15:15-17). Ek was daar waar hierdie “tabernakel” op die ware “Berg Sion” in Jerusalem gestaan het.   Dit is net agter die paleis van Dawid.  Die “tabernakel” of woning van die Ark van die Verbond, die plek waar aanbidding 24/7 vir veertig jaar in die Stad van Dawid aangegaan het, was meer soos ‘n paviljon, nie ‘n tabernakel soos wat Moses in die wildernis gebou het nie.  Daardie area is nou ‘n ruïne, maar Abba het belowe dat Hy die ruïne sal restoreer.  In Psalm 102, sê die Psalm skrywer dat Sy diensknegte die stof van daardie ruïnes liefhet.  Hierdie plek van lof gee ‘n prentjie van die Koninkryk waarin die “Ark” van Sy Teenwoordigheid (Messias) saam met Sy volk sal wees.  

Sha’vu’ot maak vir ons ‘n openbaring met baie fasette van Yahuwah oop.  Die Gees is vir ons gegee vir hierdie tydperk – tussen die Messias se dood en opstanding en Sy koms om saam met ons verewig te vertoef.  Dit is die tydperk waarin Yahuwah Homself aan Sy volk deur Sy Gees openbaar.   

Sha’vu’ot is the 4e van die Feeste aan Yahuwah. (Levitikus 23). 

Die storie van Rut vind plaas tussen die koringoes met Pesach en die garsoes met Sha’vu’ot.  Sha’vu’ot gee ook ‘n prentjie van die oes van siele wat in die Koninkryk sal kom asgevolg van Yahushua se dood en opstanding.  

Johannes 4:35: “Sê julle nie: Dit is nog vier maande, dan kom die oes nie? Kyk, Ek sê vir julle, slaan julle oë op en aanskou die lande dat hulle al wit is vir die oes!’”  
Toe Hy dit sê was die garsoes van Sha’vu’ot verby.  Sha’vu’ot kom in die Hebreeuse maand van Sivan – die Romeinse Mei of Junie.  Vanaf Junie tot en met Tishre (die Romeinse September/Oktober), wanneer die volgende oes sou inkom—graan en vrugte—was ‘n tydperk van vier maande.  In hierdie vier maande van somer, het die mense snags op hulle huisdakke geslaap want dit was te warm.  Daar was geen saai of maai nie.  Messias sê vir hulle dat dit nie die tyd is om op die dak te lê nie.  Kyk! Daar is verlore siele wat vir saligheid geoes moet word!  Die Ruach Yahuwah is die “Meester van die oes”!  
Die Ruach ha Kodesh “maak die hof” met mense om hulle na saligheid toe te trek.  
Sonder dat Hy iemand trek, hulle oortuig van hulle sonde en hulle na Yahushua toe lei, kan niemand gered word nie.  Ons is afhanklik van Hom vir ons ewige lewe.  “Maar as die Trooster gekom het wat Ek vir julle van die Vader sal stuur, die Gees van die waarheid wat van die Vader uitgaan, sal Hy van My getuig”. (Johannes 15:26) 
“Niemand Kan na My toe kom as die Vader wat My gestuur het, hom nie trek nie”.  Ons word deur Vader se Gees getrek. Die Gees oortuig die sondaar dat Hy saligheid nodig het.  (Johannes 6:44)  

Vra vir die Ruach om jou tot ‘n oormate vol te maak.  As jy Hom nog nooit binne in jou gehad het nie—nooi Hom in en moenie terug hou nie—geen intellektuele, godsdienstige, trotse voorwentsels toegelaat nie.  
Die Bruid is “Louter heerlikheid daarbinne”, omdat sy, deur die Ruach, verander word van “heerlikheid tot heerlikheid” (Psalm 45:13 en II Korintiërs 3:17-18)
Die bruidegom het passievolle jaloesie oor Sy Bruid.  Hy sê so in die Skrif.  Yahushua was ‘n Jood en Leviet in die vlees.  Is Joodse mense passievol?  Is die Pous ‘n Katoliek?  (glimlag) 
Die Messias kom gou!  Die voorwaardes vir ons afgesonderheid aan Hom vermeerder. (Openbaring 22:11)  Sy passie vermeerder – teenoor Sy Geliefde en teenoor Sy vyande.  
Sy tydsberekening is tot die sekonde perfek.  As ons reg wil wees vir Sy koms, en in Sy tydsberekening stap, soos Noag gedoen het voor die vloed, dan sal ons, ons lewens moet herrangskik om by Sy agenda in te pas.  As ons agenda in die pad staan om Hom te ken, moet dit weg.  

Hy is ons beskermer.  Die volgende skrif spreek van die belofte van die Messias se koms, en is nou van toepassing:  “En hulle sal die Naam van Yahuwah vrees van die westekant af, en Sy heerlikheid van die opgang van die son af; want Hy sal kom soos ‘n saamgeperste stroom wat die asem van Yahuwah aandrywe.”  
Die “drievoudige koord” vir ons kan nie gebreek word nie.   1) Die Naam van Yahuwah 2) Die Woord van Yahuwah 3) Die Gees van Yahuwah.  
Seëninge vir julle met Sy blydskap en liefde,
Yedidah

(Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

29

